
Davomi 2-betda

O‘ZBEKISTON – XITOY: STRATEGIK ShERIKLIKNI KENGAYTIRISh 
YO‘LIDAGI MUhIM TAShABBUSLAR VA SAMARALI MULOQOTLAR

24-yanvar kuni Pekin shahri Tyananmen maydonidagi Xalq yig‘inlari uyida davlat tashrifi bilan 
Xitoyda bo‘lib turgan O‘zbekiston Respublikasi Prezidenti Shavkat Mirziyoyevni rasmiy kutib olish marosimi bo‘ldi.

Davlatimiz rahbari sharafiga fax riy qoro­
vul saf tortdi.

Xitoy Xalq Respublikasi Raisi Si  Szinpin 
Oʻzbekiston Respublikasi Prezidenti 
Shavkat Mirziyoyevni kutib oldi.

Yetakchilar ikki mamlakat rasmiy dele­
gatsiyalari aʼzolarini qutladilar.

Harbiy orkestr ijrosida Oʻzbekis ton va 
Xitoy madhiyalari yangradi.

Faxriy qorovul boshligʻi Prezidentimiz­
ga raport berdi. Davlat rahbarlari faxriy 
qoro vul safi oldidan oʻtdilar.

Shundan soʻng Pekin shahrida Oʻzbekis­
ton Respublikasi  Prezidenti Shavkat 
 Mirziyoyev va Xitoy Xalq Respub likasi Raisi 
Si Szinpinning rasmiy delegatsiyalar aʼzo ­ 
lari ishtirokidagi muzokaralari boʻlib oʻtdi.

Uchrashuv avvalida Prezidentimiz Xitoy 
yetakchisiga tashrif bilan kelish taklifi va 
koʻrsatilayotgan iliq mehmondoʻstlik ham­
da Yangi Oʻzbekis tondagi islohotlarning 
yuksak  eʼtirofi uchun samimiy minnatdorlik 
bildirdi.

Davlat rahbarlari keyingi yillarda ikki 
tomonlama munosabatlar rivojida kuchli 
surʼatga erishilganini taʼkidladilar.

Barcha darajalarda aloqalar faollashib, 
siyosiy muloqot mustahkamlanib borayot­

gani, mamlakatlarimiz muhim masalalar 
yuzasidan bir­birini qoʻllab­quvvatlayot­
gani alohida mamnuniyat bilan qayd etildi.

Oʻtgan yil noyabr oyida Pekin shahrida 
Tashqi ishlar vazirlari strategik muloqoti­
ning birinchi yigʻilishi boʻlib oʻtdi. Parla­
mentlararo hamkorlik faollashdi.

Prezidentimiz XXR Raisiga kambagʻal­
likka qarshi kurashish boʻyicha hamkor­
likka shaxsan eʼtibor qaratayotgani va 
qoʻllab­quvvatlayotgani uchun tashakkur 
bildirdi.

Tomonlar Oʻzbekistonda Xitoyning “Lu 
Ban ustaxonasi” professional taʼlim tizimi­
ni joriy qilish boʻyicha pilot loyiha boshlan­
ganini olqishladilar.

Savdo­iqtisodiy va investitsiyaviy ham­
korlik jadal rivojlanmoqda.

Oʻtgan yil yakunlari boʻyicha tovar 
ayir boshlash 14 milliard dollarga yet di. 
Yaqin istiqbolda buni 20 milliard dol­
larga yetkazish uchun barcha imkoni­
yatlar borligi toʻgʻrisida yakdil fikr 
bildirildi.

Keyingi yillarda Xitoydan Oʻzbekiston 
iqtisodiyotiga investitsiyalar hajmi besh 
barobar, qoʻshma korxonalar soni esa uch 
barobar oshdi.

Infratuzilma, sanoat kooperatsiyasi, 
qishloq xoʻjaligi va “yashil” energetikada 
texnologiyalar transferi sohalarida hamkor­
lik dasturlarini tayyorlash va qabul qilishga 
kelishib olindi.

Shu maʼnoda, oʻtgan yil oxirida Oʻz­
bekistonda Xitoy kompaniyalari ishtiroki­

da quvvati 1000 megavattlik ikkita yangi 
quyosh elektr stansiyalari foydalanishga 
topshirilgani mamnuniyat bilan qayd etil­
di.

Xitoyning yetakchi banklari, “Ipak yoʻ­
li” fondi va Osiyo infratuzilmaviy investit­
siyalar banki bilan samarali moliyaviy­tex­
nik hamkorlikning bugungi darajasi yuqori 
baholandi.

Davlatimiz rahbari investitsiya lo yi­
halarini qoʻllab­quvvatlashning moliyaviy 
vositalarini kengaytirish, jumladan, qoʻsh­
ma platforma yaratish borasida kelishuv­
larga erishilganini, shuningdek, Xitoy 
 Eksimbankining Toshkent shahrida Marka­
ziy Osiyo uchun mintaqaviy ofis ochish 
 qarorini olqishladi.

Prezidentimiz xitoylik sheriklarni Oʻz­
bekistondagi davlat korxonalari va bankla­
rini xususiylashtirish jarayonlarida faol 
ishtirok etishga chaqirdi.

Yetakchilar hududlararo almashinuvlar 
faollashganiga mamnuniyat bildirdilar. Bu 
boradagi hamkorlikni muvofiqlashtirish 
uchun Oʻzbekiston va Xitoy hududlari ken­
gashini tuzishga kelishib oldilar.

“Bir makon, bir yoʻl” tashabbusi doi­
rasida Transmintaqaviy transport va tranzit 
koʻprigining muhim tarkibiy qismi boʻladi­
gan “Xitoy — Qirgʻiziston — Oʻzbekiston” 
temir yoʻlini qurish boʻyicha amaliy ishlarni 
tez fursatda boshlash muhim ekani taʼkid­
landi.

Kuni kecha Pekinda birinchi taʼlim fo­
rumi, Shanxayda Oʻzbekistonning turizm 
imkoniyatlari koʻrgazmasi muvaffaqiyatli 
oʻtgani qayd etildi. Shu kunlarda oʻtayotgan 
Oʻzbekiston madaniyati kunlari doirasidagi 
tadbirlar Xitoy poytaxti aholisi va mehmon­
larida katta qiziqish uygʻotdi.

Taʼlim va turizm sohasidagi hamkorlikni 
faollashtirish, oʻzaro madaniyat kunlarini 
oʻtkazish amaliyotini davom ettirish zarur­
ligi koʻrsatib oʻtildi. Qoʻshma Yoshlar inno­
vatsiya forumini oʻtkazish taklif qilindi.

Rejalashtirilgan barcha tadbirlar va il­
gari surilgan tashabbuslarni amalga oshi­
rish maq sadida tomonlar Hukumatlararo 
qoʻmita va uning barcha kichik qoʻmitalari 
yigʻilishlarini joriy yilning birinchi yarmida 
oʻtkazishga ahdlashib oldi.

Mintaqaviy kun tartibi va xalqaro siyo­
satning dolzarb masalalari yuzasidan ham 
fikr almashildi.

“Yagona Xitoy” siyosati hamda “uch 
yovuz kuch”ga qarshi kurashish borasidagi 
pozitsiya oʻzgarmas ekani tasdiqlandi.

Muzokaralar yakunida Oʻzbekiston ye­
takchisi XXR rahbarini tashrif bilan mam­
lakatimizga kelishga taklif qildi hamda 
doʻst Xitoy xalqini yaqinlashib kelayotgan 
xitoycha Yangi yil — “Chun Sze” bayrami 
bilan tab rikladi.

Uchrashuv har doimgidek ishonch, 
ochiqlik va doʻstlik ruhida oʻtdi.

Oliy darajadagi muzokaralardan soʻng 
ikki tomonlama hujjatlarni imzolash maro­
simi boʻlib oʻtdi.

Oʻzbekiston Respublikasi  Prezidenti 
Shavkat Mirziyoyev va Xitoy Xalq Respub­
likasi Raisi Si Szinpin Qoʻshma bayonot 
imzoladilar.

Unda tomonlarning oʻzaro manfaatli 
hamkorlikni turli sohalarda har tomonlama 
mustahkamlash hamda Oʻzbekiston bilan 
Xitoy oʻrtasidagi barcha sharoitlarda har 
tomonlama strategik sherik likni mazmun 
jihatidan boyitishga  intilishi tasdiqlangan.

Yetakchilar huzurida quyidagilar 
 imzolandi:

— Oʻzbekiston Respublikasi Hukumati 
va Xitoy Xalq Respublikasi Hukumati oʻr­
tasida atrof­muhitni muhofaza qilish sohasi­
dagi hamkorlik toʻgʻrisida bitim;

— Oʻzbekiston Respublikasi Hukumati 
va Xitoy Xalq Respublikasi Hukumati oʻr­
tasida texnik­iqtisodiy hamkorlik toʻgʻrisi­
da bitim;

— Oʻzbekiston Respublikasi Hukumati 
va Xitoy Xalq Respublikasi Hukumati oʻr­
tasida inson resurslarini rivoj lantirish boʻyi­
cha hamkorlik toʻgʻrisida bitim;

— Oʻzbekiston Respublikasi Hukumati 
va Xitoy Xalq Respublikasi Hukumati oʻr­
tasida davlat ilmiy­tadqiqot muas sasalari 
hamkorligi toʻgʻrisida bitim;

— Oʻzbekiston Respublikasi Oliy taʼlim, 
fan va innovatsiyalar vazirligi va Xitoy 
Xalq Respublikasi Taʼlim vazirligi oʻrtasi­
da xitoy tilini oʻqitish sohasidagi hamkorlik 
toʻgʻrisida bitim;

— Oʻzbekiston Respublikasi Qish­
loq xoʻjaligi vazirligi va Xitoy Xalq Res­
publikasi Bojxona bosh boshqarmasi oʻr­
tasida Oʻzbekistondan Xitoyga noʻxat eks­
port qilishda fitosanitar talablar va nazorat 
toʻgʻrisida bayonnoma;

— Oʻzbekiston Respublikasi Trans­
port vazirligi va Xitoy Xalq Respublikasi 
 Islohotlar va rivojlanish davlat qoʻmitasi 
oʻrtasida Xitoy — Markaziy Osiyo — 
Yevropa temir yoʻl ekspresslari boʻyicha 
hamkorlikni chuqurlashtirish toʻgʻrisida 
bayonnoma;

— Oʻzbekiston Respublikasi Iqtisodiyot 
va moliya vazirligi va Xitoy Xalq Respub­
likasi Tijorat vazirligi oʻrtasida yangi elektr 
transport vositalari sohasidagi hamkorlikni 
rivojlantirish toʻgʻrisida bayonnoma;

— Oʻzbekiston Respublikasi Kam­
bagʻallikni qisqartirish va bandlik vazirligi 
va Xitoy Xalq Respublikasi Qishloq xoʻ­
jaligi va qishloq masalalari vazirligi oʻrta­
sida kambagʻallikni qisqartirish sohasidagi 
hamkorlik toʻgʻrisida ahdlashuv bayonno­
masi;

— Oʻzbekiston Respublikasi Oliy taʼlim, 
fan va innovatsiyalar vazirligi va Xitoy 
Xalq Respublikasi Fan va texnologiyalar 
vazirligi oʻrtasida ilmiy­texnik hamkorlikni 
yanada mustahkamlash toʻgʻrisida hamkor­
lik bayonnomasi;

— Oʻzbekiston Respublikasi Texnik ji­
hatdan tartibga solish agentligi va  Xitoy 
Xalq Respublikasi Standartlashtirish 

maʼmuriyati oʻrtasida  standartlashtirish so­
hasidagi hamkorlik toʻgʻrisida bayonnoma;

— Oʻzbekiston Respublikasi Transport 
vazirligi va Xitoy fuqarolik avia siyasi bosh­
qarmasi oʻrtasida “Havo ipak yoʻli”ni birga­
likda barpo etish toʻgʻrisida kelishuv;

— Oʻzbekiston Respublikasi Ekologi­
ya, atrof­muhitni muhofaza qilish va iqlim 
oʻzgarishi vazirligi huzuridagi Turizm 
qoʻmitasi va Xitoy Xalq Respub likasi 
Madaniyat va turizm vazirligi oʻrtasida 
2024­2026­yillarda turizm sohasidagi ham­
korlik rejasi;

— Toshkent viloyati va Shensi muzofo­
ti oʻrtasida sheriklik aloqalarini oʻrnatish 
toʻgʻrisida bitim;

— Samarqand va Sindao shaharlari oʻr­
tasida sheriklik munosabatlarini oʻrnatish 
toʻgʻrisida bitim va boshqalar.

Shu kuni Oʻzbekiston Respublikasi 
Prezidenti Shavkat Mirziyoyev Xitoy Xalq 
Respublikasi Davlat kengashi Bosh vaziri 
Li Syan bilan uchrashdi.

Xalq yigʻinlari uyida oʻtgan uchrashuvda 
koʻp qirrali amaliy hamkorlikni, eng avvalo, 
savdo­iqtisodiy sohada yanada kengaytirish 
masalalari koʻrib chiqildi.

XXR hukumati rahbari ikki mamlakat 
yetakchilarining siyosiy irodasi va birga­
likdagi saʼy­harakatlari tufayli Oʻzbekis­
ton — Xitoy munosabatlari barcha soha va 
yoʻnalishlarda misli koʻrilmagan darajaga 
koʻtarilganini qayd etdi.

Oʻtgan yilda tovar ayirboshlash 50 foiz­
ga oshib, rekord koʻrsatkich — 14 mil­
liard dollarga yetdi. Bu koʻrsatkichni, shu 

jumladan, yuqori sifatli  sanoat va qishloq 
xoʻjaligi mahsulotlarini oʻzaro yetkazib 
berishni koʻpaytirish hisobiga 20 milliard 
dollarga yetkazish uchun salohiyat mav­
judligi taʼkidlandi. Xitoydan Oʻzbekiston 
iqtisodiyotiga kiritilgan investitsiyalarning 
umumiy haj mi 14 milliard dollardan oshdi.

Infratuzilmani modernizatsiya qilish, sa­
noat kooperatsiyasini, qishloq xoʻjaligida 
texnologiyalar transferini kengaytirish va 
“yashil” energetikani rivojlantirish boʻyicha 
alohida hamkorlik dasturlarini tayyorlash 
masalalari muhokama qilindi.

Shuningdek, Xitoyning yetakchi 
bank­moliya institutlari bilan amaliy ham­
korlikni chuqurlashtirish hamda Xitoy 
kompaniyalarining mamlakatimizdagi xu­
susiylashtirish jarayonlarida ishtirok etishi 
istiqbollari koʻrib chiqildi.

Boshlanishi 1-betda

Uchrashuvda mamlakatimizdagi 
qoʻshma loyihalar portfeli 3,5 milliard 
dollarga yetgani mamnuniyat bilan qayd etildi. 
Bankning Toshkent shahrida mintaqaviy 
ofis ochish hamda transport va ijtimoiy 
infratuzilma, sanoat va xususiy sektorni 
rivojlantirish boʻyicha yangi istiqbolli 
loyihalarni shakllantirish borasidagi rejalari 
koʻrib chiqildi.

Biz va dunyo

Jerri MaKdonax, 
Janubiy London Savdo-sanoat palatasi 
ijrochi direktori 
(Buyuk Britaniya):

— Tashrif, shubhasiz, ikki buyuk davlat 
oʻrtasidagi aloqalarni mustahkamlovchi 
tarixiy muhim voqeadir. Ushbu uchrashuv 
uzoq muddatli madaniy, diplomatik va 
iqtisodiy aloqalarni ifodalaydi. Bunda oʻzbek 
va xitoy xalqlari nafaqat tovar va xizmatlar, 
balki oʻz madaniy boyliklarini ham almashadi.

Oʻzbekiston va Xitoy oʻrtasidagi mu­
no sabatlar qadimdan yaqin boʻlib, bu 
hamkorlikning yangi bosqichiga salmoqli 
hissa qoʻshmoqda. Bir paytlar madaniy 
almashinuv yoʻli boʻlgan Buyuk ipak yoʻli 
bugungi kunda ikki xalq oʻrtasidagi iqtisodiy, 
madaniy­gumanitar koʻprikka aylanib 
bormoqda.

Mamlakatlar rahbarlari oʻrtasida ishonchli 
va doʻstona munosabatlar oʻrnatilgan boʻ­
lib, bu oʻzaro anglashuv va hamkorlikni 
mustahkamlashda muhim oʻrin tutadi. Keyingi 
yillarda amalga oshirilgan oliy darajadagi 
tashriflar ularning rivojlanishiga kuchli turtki 
berdi.

Ikki davlat oʻrtasidagi iqtisodiy ham­
korlik alohida ahamiyat kasb etmoqda. 
Xitoy Oʻzbekistonning eng yirik savdo 

va sarmoyaviy sherigiga aylanib, har ikki 
davlat iqtisodiyoti rivojlanishi uchun yangi 
istiqbollarni ochmoqda. “Angren — Pop” 
temir yoʻl tunneli va Markaziy Osiyo — Xitoy 
gaz quvurlari qurilishi kabi loyihalar keng 
koʻlamli integratsiyaga  intilishdan dalolat 
beradi.

Prezident Shavkat Mirziyoyevning 
2024­yilda Xitoyga davlat tashrifi muno­
sabatlar tarixida muhim qadam boʻldi. Bu 
nafaqat diplomatiya va iqtisod sohasidagi 
yutuqlarni mustahkamlaydi, balki har ikki 
davlat va ularning fuqarolari manfaatiga 
qaratilgan hamkorlik uchun yangi ufqlarni 
ochadi. 

Gi olivye For, 
Parij V Sorbonna universiteti faxriy 
professori (Fransiya):

— Tashrif juda muhim tashabbus boʻlib, 
Oʻzbekistonning yanada uygʻun rivoj lanishida 
muhim ahamiyat kasb etadi. Chunki  mazkur  
tashrif  ikki tomonlama savdo­iqtisodiy 
hamkorlikni miqdor va sifat jihatidan yanada 
kengaytirishga xizmat qiladi.

Qamrab olingan sohalar spektri keng 
qamrovli boʻlib, siyosiy muloqot va iqtisodiy 
hamkorlikni, transport sohasidagi oʻzaro 
bogʻliqlik va “yashil” energiyaga oʻtish kabi 

kengayib borayotgan yangi sohalarni oʻz 
ichiga oladi. Va nihoyat, madaniy almashinuv 
va ilmiy hamkorlik kelajakka muhim sar­
moyadir. 

Xulosa oʻrnida taʼkidlamoqchimanki, Pre­
zident Shavkat Mirziyoyev butun Markaziy 
Osiyoni rivojlantirish boʻyicha muhim va 
aniq qarashlarga ega. Xitoyga davlat tashrifi 
tinchlik va farovonlik yoʻlida barcha uchun 
yaxshiroq kelajakni barpo etish maqsadidagi 
muhim qadamdir.

Rudi Fang, 
oʻzbekiston — Singapur turizmni 
rivojlantirish markazi rahbari, 
“CaSEa” Markaziy va 
Janubi-Sharqiy osiyo 
biznes-palatasi bosh direktori:

— Tashrif ikki davlat oʻrtasidagi muno­
sabatlarni mustahkamlashda muhim qadam 
boʻldi. Savdo­iqtisodiy sohadagi amaliy 
hamkorlikni kengaytirish yuzasidan boʻlib 
oʻtgan koʻp tomonlama muhokamalar alohida 
eʼtiborga loyiq.

Oʻzaro tovar ayirboshlash hajmini 20 
milliard dollarga yetkazishdek ulkan maq­
sadlarni eshitish quvonarlidir. Bu esa 
mamlakatlar oʻrtasidagi hamkorlik, ayniqsa, 
sifatli qishloq xoʻjaligi va sanoat mahsulotlari 
ishlab chiqarish borasida ulkan salohiyat 
mavjudligini tasdiqlaydi.

Bundan tashqari, Xitoyning Oʻzbekis ton 
iqtisodiyotiga kiritilayotgan sal moqli sar­
mo yalari xitoylik hamkorlarning ishonchi 
va keng koʻlamli islohotlarni qoʻllab­
quvvatlayotganidan dalolat beradi.

Infratuzilmani modernizatsiya qilish, 
sanoat kooperatsiyasi, qishloq xoʻjaligida 
texnologiyalar transferi va “yashil” ener­
getikani rivojlantirish kabi muhim yoʻ ­
na lishlarda hamkorlik dasturlari tay­
yorlanayotgani har ikki mamlakat uchun 
barqaror va farovon kelajak sari muhim 
qadam hisoblanadi. Xitoyning yetakchi 
bank­moliya institutlari bilan oʻzaro 
hamkorlikni chuqurlashtirish, shuningdek, 
XXR kompaniyalarini Oʻzbekistondagi 
xususiylashtirish jara yon lariga jalb 
etishga alohida eʼtibor qaratilayotgani bu 

hamkorlikning koʻp qirrali ekanini yana bir 
bor namoyon etadi.

Keyingi yillarda oʻzaro tovar ayirboshlash 
hajmi ikki barobar, qoʻshma korxonalar soni 
uch barobarga koʻpaygani eʼtiborga molik 
yutuqlar boʻlib, hamkorlikning jadal va 
istiqbolli xususiyatidan dalolat beradi.

Prezident Shavkat Mirziyoyevning 
tashrifi Oʻzbekiston va Xitoy oʻrtasidagi 
har tomonlama strategik sheriklik muno­
sabatlariga yangi taʼsirchan surʼat bagʻish­
lashiga ishonaman.

Sheradil BaKTiGULoV, 
siyosatshunos (Qirgʻiston):

— Ushbu  tashrif Oʻzbekiston Prezi­
dentining 2024­yildagi ilk xorijiy 
safaridir. Bunda chuqur ramziylik bor. 
Xitoy, shuningdek, Markaziy Osiyo min­
taqasidagi aholisi soni boʻyicha eng yirik 

davlat hisoblangan Oʻzbekiston iqtisodiy 
islohotlarda yetakchilik qilmoqda. Bundan 
tashqari, har ikki davlat xalqaro munosabatlar 
tizimida oʻz tashqi siyosatini xalqaro huquq 
normalari doirasida, milliy manfaatlarini 
hisobga olgan holda qurishda masʼuliyatli 
davlat sifatida namoyon boʻlmoqda.

Shu bilan birga, Oʻzbekiston ham, Xitoy 
ham “win­win” formulasidan foydalangan 
holda xalqaro muammolarni hal qilishda 
moslashuvchanlikni namoyish etmoqda. Bu 
formula Shavkat Mirziyoyevning “Tinchlik 
va xavfsizlik uchun Samarqand birdamlik 

tashabbusi” (2022­yil) va Si Szinpinning 
“Global sivilizatsiya tashabbusi” (2023­yil 
mart) sivilizatsiyalar  oʻrtasidagi muloqotni 
yoʻlga qoʻyishdek ezgu maqsadga erishishga 
qaratilgan.

Bunday yondashuv Oʻzbekiston va Xitoy 
oʻrtasidagi koʻp qirrali hamkorlik uchun 
ishonchli zamin yaratdi. Birinchi natijalar 
uzoq kutilmadi. Xitoy Oʻzbekistonning eng 
yirik investori va savdo hamkoriga aylandi. 
Oʻzbekiston biznesi Xitoyda oʻz ishtirokini 
ishonch bilan kengaytirmoqda. Masalan, 
Oʻzbekiston gilos, mosh, quritilgan uzum kabi 
mevalar boʻyicha eng yirik yetkazib beruvchi 
hisoblanadi. Xitoy biznesi Oʻzbekiston 
hududlarida tobora koʻproq yangi ishlab 
chiqarish quvvatlarini ochmoqda. Uyali 
telefonlar, yuk va yengil avtomobillar, 
sanitariya­texnik vositalar, sement va boshqa 
yuqori qoʻshimcha qiymatga ega mahsulotlar 
Oʻzbekiston va boshqa mamlakatlar bozori 

uchun yanada katta hajmda va tobora keng 
assortimentda ishlab chiqarilmoqda.

2023­yil yakunlariga koʻra, oʻzaro tovar 
ayirboshlash hajmi 13,7 milliard AQSH 
dollarini tashkil qildi. Ikki davlat oʻrtasidagi 
hamkorlikning yuqori  dinamikasi besh yil 
ichida Oʻzbekiston bilan  Xitoy oʻrtasidagi 
tovar ayirbosh lash hajmi 20 milliard dollarga 
yetishiga ishonch uygʻotadi.

Taʼkidlash kerakki, savdo hamkorlikning 
boshqa yoʻnalishlariga ajoyib qoʻshimcha 
hisoblanadi. Sakkiz mingdan ortiq oʻzbe­
kistonlik yoshlar Xitoydagi oliy oʻquv 

yurtlarida tahsil olmoqda. Ilmiy­madaniy 
aloqalar kengaymoqda. Dunyoning boshqa 
mamlakatlarida boʻlgani kabi Oʻzbekistonda 
ham Xitoyni oʻrganishga qiziqish yildan­
yilga ortib bormoqda. Bu ajablanarli emas. 
Zero, uning iqtisodiy jihatdan tez koʻtarilishi 
haqiqatan taʼsirli. 1,4 milliard aholiga ega 
mamlakat 40 yildan ortiq vaqt davomida 
inson  hayoti va faoliyatining barcha jab­
halarida jadal oʻsish surʼatlarini namoyish etib 
kelmoqda.

Oʻn yildan ortiq vaqt davomida Jahon 
banki Xitoyni yalpi ichki mahsulot haj mi 
boʻyicha dunyoda ikkinchi oʻrinda qayd etadi. 
Xitoy eng yirik taʼlim, ijti moiy taʼminot, 
tibbiyot va sogʻliqni saqlash tizimlariga ega. 
Mamlakat hokimiyati organlarining saʼy­
harakatlari natijasida aholining oʻrtacha umr 
koʻrishi 1960­yildagi 33 yoshdan 78,2 yoshga 
koʻtarildi. Xitoyda bir milliarddan ortiq kishi 
asosiy keksalik sugʻurtasi bilan qoplangan. 
Asosiy tibbiy sugʻurtada ishtirok etish darajasi 
95 foizga barqarorlashdi. Xitoy oʻz tajribasi 
va bilimlarini saxovat bilan baham koʻrishga 
tayyor. Shu bois, Markaziy Osiyo davlatlari 
“Bir makon, bir yoʻl” tashabbusidagi ishti­
rokini kengaytirmoqda.

Mazkur tashabbus yoʻnalishlaridan bi­
ri logistika infratuzilmasini yaratishdir. 
Oʻzbekiston bu borada  Xitoy va Markaziy 
Osiyo oʻrtasida jahon bozoriga chiqadigan yuk 
va yoʻlovchilarni tashish boʻyicha multimodal 
yoʻnalishlar tizimini yaratishda, shuningdek, 
yuqori texnologiyali infratuzilmani barpo 
etishda nafaqat Osiyoda, balki Yevropa, 
Afrika va undan keyin Amerika va Avstraliya 
bilan qitʼalararo aloqalar doirasida yuk va 
yoʻlovchilar logistikasi uchun muhim rol 
oʻynashini alohida taʼkidlash lozim.

Ikki davlat rahbarlari tomonidan belgilab 
berilgan taraqqiyot maqsadlari Oʻzbekiston 
va Xitoy oʻrtasidagi oʻzaro manfaatli ham­
korlik yangi marralarni zabt etayotganiga 
ishonchimizni oshiradi.  Qayd etish kerakki, 
ik ki davlat ravnaqi, ularning dono va uzoqni 
koʻra biluvchi rahbariyati, bitmas­tuganmas 
salohiyat hamda ikki xalqning mashaqqatli 
mehnatiga asoslanadi. 

“dunyo” aa

TINCHLIK VA FAROVONLIK YO‘LIDA
baRcha uchun baRqaROR kelajakni quRiSh MaqSadidagi MuhiM qadaM

oʻzbekiston Prezidenti Shavkat Mirziyoyevning 23-yanvar kuni 
xitoy xalq Respublikasiga boshlangan uch kunlik davlat tashrifi va 
uning dastlabki natijalari xalqaro ekspertlar hamjamiyatida katta 
qiziqish uygʻotmoqda.

O‘zbekiston gilos, mosh, quritilgan uzum kabi mevalar 
bo‘yicha eng yirik yetkazib beruvchi hisoblanadi. Xitoy 
biznesi O‘zbekiston hududlarida tobora ko‘proq yangi ishlab 
chiqarish quvvatlarini ochmoqda. uyali telefonlar, yuk va 
yengil avtomobillar, sanitariya-texnik vositalar, sement 
va boshqa yuqori qo‘shimcha qiymatga ega mahsulotlar 
O‘zbekiston va boshqa mamlakatlar bozori uchun yanada 
katta hajmda va tobora keng assortimentda ishlab 
chiqarilmoqda.

O‘zbekiston va Xitoy o‘rtasidagi munosabatlar 
qadimdan yaqin bo‘lib, bu hamkorlikning 
yangi bosqichiga salmoqli hissa qo‘shmoqda. 
bir paytlar madaniy almashinuv yo‘li bo‘lgan 
buyuk ipak yo‘li bugungi kunda ikki xalq 
o‘rtasidagi iqtisodiy, madaniy-gumanitar 
ko‘prikka aylanib bormoqda.

O‘ZBEKISTON – XITOY: STRATEGIK ShERIKLIKNI KENGAYTIRISh 
YO‘LIDAGI MUhIM TAShABBUSLAR VA SAMARALI MULOQOTLAR

22­yanvar kuni Urumchi shahrida oʻt­
gan birinchi Oʻzbekiston — Xitoy hudud­
lar forumi va sanoat koʻrgazmasi nati­
jalari yuqori baholandi.

Xitoyda shu kunlarda taʼlim forumi 
va Oʻzbekiston madaniyati kunlari mu­
vaffaqiyatli oʻtkazilayotgani qayd etildi. 
Tomonlar aviaqatnovlar va sayyohlik al­
mashinuvini yanada kengaytirish muhim­
ligini taʼkidladilar.

Yakunda Prezidentimiz XXR Davlat 
kengashi Bosh vazirini tashrif bilan Oʻz­
bekistonga kelishga taklif qildi.

Shuningdek, davlatimiz rahbari Xalq 
siyosiy maslahat kengashi Butunxi­
toy qoʻmitasi Raisi Chjao Leszi bilan 
uchrashuv oʻtkazdi.

Suhbatda Oʻzbekiston — Xitoy mu­
nosabatlarida yuksak darajaga erishilgani 
mamnuniyat bilan qayd etilib, bu galgi 
tashrif har tomonlama strategik sherik­
likni kengaytirishga yangi kuchli surʼat 
bagʻishlashiga ishonch bildirildi.

Keyingi yillarda oʻzaro savdo hajmi 
ikki barobar, qoʻshma korxonalar soni 
uch barobar oshdi.

Hududlararo kooperatsiya kengaydi, 
22­yanvar kuni Urumchi shahrida boʻlib 
oʻtgan birinchi Oʻzbekiston — Xitoy 
hududlar forumining samarali natijalari 
bundan dalolat bermoqda.

Xitoyning kambagʻallikka qarshi ku­
rashish borasidagi tajribasi faol joriy 
qilinmoqda.

Uchrashuvda mamlakatimiz texnik yoʻ­
nalishlar boʻyicha mutaxassislar tayyor­

lash markazlarini tashkil etish,  Xitoyning 
ijtimoiy himoya va sugʻurta, aholiga man­
zilli yordam koʻrsatish borasidagi tajribasini 
oʻrganishdan man faatdor ekani taʼkidlandi.

Parlamentlar oʻrtasidagi muloqotni 
kengaytirish va “Oʻzbekiston — Xitoy” 
doʻstlik guruhlarini faollashtirish  zarurligi 
qayd etildi.

Oliy darajadagi kelishuvlarning amal­
ga oshirilishi ustidan taʼsirchan parlament 
nazoratini taʼminlashga alohida eʼtibor 
qaratildi.

Madaniy­gumanitar aloqalarni mus­
tahkamlash masalalari yuzasidan fikr al­
mashildi.

Oʻtgan yili Oʻzbekistonda Xitoy 
madaniyati kunlari oʻtkazilgani, ayni 
payt da Pekinda Oʻzbekiston madaniya­
ti kunlari doirasida oʻtayotgan tadbirlar 
mamnuniyat bilan qayd etildi.

Prezident Shavkat Mirziyoyev  Pekin 
shahridagi Tyananmen maydoniga tashrif 
buyurdi.

Oʻzbekiston va XXR davlat madhi­
yalari yangradi. Davlatimiz rahbari Xalq 
qahramonlari yodgorligi poyiga gulcham­
bar qoʻyib, XIX­XX asrlarda Xitoy mus­
taqilligi va ozodligi yoʻlida qurbon boʻl­
ganlarning xotirasiga hurmat bajo keltirdi.

Tyananmen maydoni xitoy millatining 
ramziy yuragi hisoblanadi.

1949­yil 1­oktabr kuni aynan shu yer­
da Xitoy Xalq Respublikasi tashkil etil­
gani eʼlon qilingan. Xalq qahramonlari 
yodgorligi XX asrning oʻrtalarida bunyod 
etilgan.

Oʻzbekiston Respublikasi Preziden­
ti Shavkat Mirziyoyev Xitoyga davlat 
tashrifining ishbilarmonlik tadbirlari 
doirasida Osiyo infratuzilmaviy inves­

titsiyalar banki bosh qarorgohiga tashrif 
buyurib, bank prezidenti Szin Lisyun bi­
lan muzokara oʻtkazdi.

Ushbu yetakchi xalqaro moliyaviy 
ins titut bilan strategik sheriklikni yana­
da kengaytirishning dolzarb masalalari 
koʻrib chiqildi.

Keyingi yillarda bank bilan hamkor­
lik misli koʻrilmagan yuksak darajaga 
koʻtarildi. Qoʻshma loyihalar portfeli 3 
milliard dollardan oshdi. 2023­yilning 
oʻzida jalb qilingan investitsiyalar hajmi 
1 milliard dollarga yetdi.

Energetika, suv taʼminoti, avtomobil va 
temir yoʻllarni rekonstruksiya qilish ham­
da tadbirkorlikni rivojlantirish boʻyicha 
muhim loyihalar amalga oshirilmoqda.

Davlatimiz rahbari strategik xomash­
yoni chuqur qayta ishlash loyihalarini 
moliyalashtirishni kengaytirish hamda 
davlat­xususiy sheriklik asosida ijtimoiy 
ahamiyatga ega dasturlarni amalga oshi­
rish muhimligini qayd etdi.

Yangi Oʻzbekistonda olib borilayot­
gan tarkibiy islohotlar doirasida ustuvor 
yoʻnalishlardagi loyihalarni amalga oshi­
rish boʻyicha 2026­yilgacha moʻljallan­
gan qoʻshma Hamkorlik dasturi qabul 
qilindi.

Markaziy Osiyo mintaqasidagi strate­
gik muhim infratuzilmaviy loyihalarni 
qoʻllab­quvvatlash masalalariga alohida 
eʼtibor qaratildi.

Bank boshqaruvchilari kengashining 
joriy yil sentyabr oyida Samarqand shahri­
da boʻlajak yillik yigʻilishiga tayyorgarlik 
koʻrish va uni oʻtkazishning amaliy jihat­
lari ham muhokama qilindi.

Prezident Shavkat Mirziyoyev 
CNPC neft­gaz korporatsiyasi raisi Day 
 Xoulyanni qabul qildi.

Xitoy milliy neft­gaz korporatsiya si 
oʻz sohasida jahonning ilgʻor kompaniya­
si boʻlib, “Fortune Global 500” reytingi­
da yetakchi oʻrinlarni egallab kelmoqda. 
Neft va gaz qazib olish boʻyi cha yirik 
loyihalarni, shu jumladan, xorijiy mam­
lakatlarda amalga oshirish borasida katta 
tajribaga ega.

Uchrashuvda Oʻzbekistonda yerosti 
gaz saqlash sigʻimlarini barpo etish va 
gaz yetkazish tizimlarini modernizatsiya 
qilish, zamonaviy burgʻilash texnologi­
yalarini joriy qilish va neft­gaz tarmogʻi 
uchun mutaxassislar tayyorlash boʻyicha 
istiqbolli loyihalarni amalga oshirish ma­
salalari muhokama qilindi.

Shavkat Mirziyoyev Xitoyning  
CITIC korporatsiyasi rahbari Si Goxua 
bilan ham uchrashuv oʻtkazdi.

Xitoy mulkni boshqarish boʻyicha 
xalqaro investitsiya korporatsiyasi 
moliya viy xizmatlar koʻrsatuvchi hamda 
yirik sanoat va infratuzilma loyihalarini 
amalga oshiruvchi yetakchi kompani­
yadir. Uning aktivlari qariyb 1,5 tril lion 
dollarni tashkil etadi.

Uchrashuvda qoʻshma loyihalar portfe­
lini kengaytirish masalalari koʻrib chiqil­
di, bunda asosiy eʼtibor mamlakatimiz 
yoʻl­transport va muhandislik infratu­
zilmasiga, irrigatsiya tizimlarini moder­
nizatsiya qilishga qaratildi.

Davlatimiz rahbari Pekin shahridagi 
tadbirlar doirasida Xitoy  Eksport­import 
banki raisi Vu Fulinni qabul qildi.

XXR Eksimbankiga 1994­yilda asos 
solingan. Aktivlari qiymati 800 milliard 
dollardan ortiq boʻlgan bank tashqi sav­
do va xalqaro iqtisodiy hamkorlikni qoʻl­
lab­quvvatlash boʻyicha Xitoyning yetak­
chi moliyaviy institutidir.

Uchrashuvda mamlakatimizdagi 
qoʻshma loyihalar portfeli 3,5 mil­
liard dollarga yetgani mamnuniyat 
bilan qayd etildi. Bankning Toshkent 
shahrida mintaqaviy ofis ochish ham­
da transport va ijtimoiy infratuzilma, 
sanoat va xususiy sektorni rivojlanti­
rish boʻyicha yangi istiqbolli loyi­
halarni shakllantirish borasidagi re­
jalari koʻrib chiqildi.

Pekin shahridagi tadbirlar dasturi 
yakunlangach, Oʻzbekiston Respublikasi 
Prezidenti Shavkat Mirziyoyev  Shenchjen 
shahriga keldi.

Aeroportda oliy martabali mehmonni 
Guandun muzofotining rasmiy shaxs lari 
kutib oldi.

25­yanvar kuni davlatimiz rahbari Oʻz­
bekiston — Xitoy investitsiya forumida 
ishtirok etadi, XXR yetakchi kompani­
yalari va moliyaviy tuzilmalari rahbarlari 
bilan uchrashuvlar oʻtkazadi.

Shenchjen — Xitoyning aholi soni 
boʻyicha uchinchi shahri hamda Guan­
dun muzofotidagi maxsus iqtisodiy 
hududdir. Texnologiyalar, tadqiqotlar, 
ishlab chiqarish, biznes va iqtisodi­
yot, turizm va transport borasida global 
markazlardan biri, konteynerli yuklar 
bilan ishlash quvvati boʻyicha dunyoda­
gi toʻrtinchi dengiz portidir.

oʻza

YANGI O‘ZBEKISTON
“Yuksalish” harakati tashabbusi bilan 5 ta shahar hokimlaridan iborat delegatsiyaning 

Turkiyaga tashrifi tashkil etildi. Tashrif davomida oʻzbekiston va Turkiyaning ikki shahri 
“qardosh shaharlar” maqomini oldi. Bular — Qoʻqon va Balikesir, 

Termiz va Shaxinbey shaharlari.

Jamiyat — islohotlar tashabbuskori

HAYOT VA HAYOTIYLIK IFODASI

Mazkur strategiya qabul qilinganiga hali 
koʻp vaqt boʻlgani yoʻq. Ammo unda belgi­
langan vazifalarni roʻyobga chiqarish, islo­
hotlardan har bir insonning bahramandligini 
oshirish borasida muhim qadamlar tashlandi. 
Har bir islohotning natijasi esa,  avvalo, od­
diy insonlar hayo tida, oilalar turmushida qa­
nday oʻzgarish yasayotgani bilan oʻlchanadi. 
Qolaversa, soha va tarmoqlarda roʻy berayot­
gan yangilanish lar, chiroy ochayotgan hudud­
lar qiyofasi ham bu borada muhim mezon 
boʻlib xizmat qiladi. 

“Yuksalish” harakati raisi Bobur 
 BEKMURodoV bilan suhbatimiz yurtimiz­
da roʻy berayotgan ana shunday yangilanish 
jarayonlari, “Oʻzbekiston — 2030” strategiya­
sini hayotga tatbiq etish samaralari va bu 
yoʻnalishda mazkur nodavlat tuzilma faoliya­
tining oʻziga xos qirralari haqida boʻldi.

QiSQa FURSaTda 
SaLMoQLi naTiJa

— “oʻzbekiston — 2030” strategiyasi 
mamlakatni barcha sohalarda taraqqiy 
ettirishni koʻzda tutuvchi muhim hujjat 
hisoblanadi. “Yuksalish” harakati mazkur 
hujjat doirasida qabul qilinayotgan dav-
lat dasturlarining ijrosini monitoring qilib 
boradi. 2023-yil davomida bajarilgan ish-
larga qanday baho berasiz?

— Insoniyat tamadduni bosqichlariga 
eʼtibor qaratadigan boʻlsak, barcha davr larda 
kishilik jamiyati, avvalo, xalq bilan muloqot 
va kengash samarasida yuksalishga erish­
ganiga guvoh boʻlamiz. Bugun yurtimizda 
amalga oshirilayotgan demokratik islohotlar 
ham aynan ana shunday ezgu qadriyatlar bar­
davomligini taʼminlashga xizmat qilayotgani 
quvonarlidir. 

Yangi Oʻzbekistonni barpo etishga 
yoʻnal tirilgan islohotlar aynan xalqimiz bi­
lan bamaslahat amalga oshirilayotgani, bu 
jarayonda jamoat tashkilotlari xalq va dav­
lat oʻrtasida mustahkam koʻprik vazifasini 
bajarayotgani jamiyatimizda ochiqlik, osh­
koralikni taʼminlash, yurtimizdagi islohot­
larda xalqimiz faolligini oshirishga zamin 
yaratmoqda. Xususan, bu hamkorlik har yili 
qabul qilinadigan davlat dasturlari va boshqa 
muhim hujjatlarni ishlab chiqish va amalga 
oshirish jarayonida ham yaqqol koʻzga tash­
lanadi.

Shunisi eʼtiborliki, xalqimizning faro­
von hayoti va islohotlar samaradorligi ham 
aynan ushbu dasturning qanchalik sifatli va 
oʻz vaqtida amalga oshirilishiga bogʻliq. Shu 
maʼnoda, 2023­yil “Oʻzbekiston — 2030” 
strategiyasi ijrosining dastlabki yili boʻlga­
niga qaramay, koʻplab ijobiy qadamlar tash­
landi.

Avvalo, davlat xizmatlarini koʻrsatish so­
hasida navbatdagi yengilliklar yaratilganini 
taʼkidlash zarur. 2023­yil davomida 205 ta 
yangi xizmat turi joriy qilinib, jami xizmatlar 
soni 575 taga yetgan. Misol uchun, endilikda 
pensiya tayinlash uchun ariza topshirishga 
ortiqcha vaqt sarflashga hojat qolmadi. Bu­
ning uchun anchagina soddalashtirilgan tar­
tibda internet orqali ariza berish imkoniyati 
yaratildi. Xuddi shu kabi boshqa xizmatlar 
ham siz­u bizning  hayotimizni anchagina 
oson lashtiradi.

Muhim vazifalardan yana biri sifatida 
yoʻllarda harakat tezligini 70 kilometr soat 
tezlikdan 60 kilometr soatga tushirish masa­
lasi hal etildi. Aytish mumkinki, ushbu qaror 
ham koʻplab yoʻl­transport hodisalarining 
oldini olishga xizmat qilmoqda.

Bugungi kunda koʻpchilikning eʼtiroziga 
sabab boʻlayotgan energetika sohasini ham 
eslab oʻtish maqsadga muvofiq. Toʻgʻri, 
 hozirda soha transformatsiya jarayonida 

boʻlishi bilan birga, joriy yilda koʻplab 
yirik quvvatlar ishga tushirildi. Xu­
susan, ilk bor 100 foiz toʻgʻri­
dan­toʻgʻri xorijiy investitsiya 
hisobidan davlat­xususiy 
sheriklik asosida Kar­
mana va Nurobod tu­
manlarida umumiy 
quvvati 200 
megavattlik 
q u y o s h 

Davlat dasturlari tahlili nimalardan dalolat beryapti?

Strategiyaning birinchi yoʻnalishi har 
bir insonga oʻz salohiyatini roʻyobga 
chiqarish uchun munosib sharoit yara­
tishni koʻzda tutadi. Mazkur yoʻnalish­
da 2024­yilda erishilishi lozim boʻlgan 
koʻrsatkichlardan biri, bu — bolalarning 
maktabgacha taʼlim bilan qamrov dara­
jasini 76 foizga yoki toza ichimlik suv va 
sanitariya­gigiyena infratuzilmasi bilan 
taʼminlangan davlat maktabgacha taʼlim 
tashkilotlari ulushini 80 foizga yetkazish. 
Xuddi shunday koʻrsatkichlar tibbiyot 
sohasida ham nazarda tutilgan. Xususan, 
diabet kasalligi bor bemorlarni davolash 

bogʻlar barpo etish, 93 ta sanoat korxonasi­
da lokal oqova tozalash inshootlarini qu­
rish va rekonstruksiya qilish kabi maqsadli 
koʻrsatkichlarga erishishga doir belgilangan 
vazifalar ham dolzarbligi nuqtayi nazaridan 
alohida taʼkidga sazovor.

Qonun ustuvorligini taʼminlash, xalq 
xiz matidagi davlat boshqaruvini tashkil 
etish yoʻnalishi boʻyicha joriy yil mahal­
lalarda 15 ta davlat xizmatini “bir qadam”­
da koʻrsatishni yoʻlga qoʻyish, hokimliklar 
faoliyatiga xos boʻlmagan 80 ta vazifani, 
davlat organlari va tashkilotlarida muro­
jaatlarni qogʻoz shaklida roʻyxatga olish 

KUCHLi FUQaRoLiK 
JaMiYaTi — 

dEMoKRaTiYaninG 
MUHiM ELEMEnTi

— “Kuchli davlatdan kuchli fuqarolik 
jamiyati sari” tamoyilining hayotimizdagi 
ifodasi nimalarda namoyon boʻlmoqda?

— Demokratiyani kuchli fuqarolik jami­
yatisiz tasavvur etib boʻlmaydi. Yana ham 
aniqroq aytadigan boʻlsak, kuchli fuqarolik 
jamiyatisiz hech bir davlat bizda demokra­
tiya bor, deb gapirishga haqli emas. Shu 
maʼnoda, fuqarolik jamiyati demokratiya­

ning muhim elementlaridan biridir. Mam­
lakatimizda fuqarolik jamiyati nima­

larda yoki jamiyat hayotining qaysi 
jab halarida oʻz soʻzi va oʻrniga 

ega ekaniga qarab yuqoridagi 
tamoyil hayotimizda ak­

sini topayotganini koʻ­
rish mumkin.

Bi r inchidan , 
bugun qarorlar 

qa bul  qilish 

Bu hamkorlikni kengaytirishga qanday 
hissa qoʻshmoqda?

— Akademiya mintaqa mamlakatlari­
ning 20 dan ziyod nodavlat notijorat tash­
kilotlarini birlashtiradi va uning doirasi­
dagi intensiv muloqotlar fuqarolik jami­
yatini rivojlantirish uchun mamlakatlararo 
hamkorlik maydoni boʻlib xizmat qiladi. 

Taʼkidlash kerak, keyingi yillarda 
Markaziy Osiyoda oʻzaro hamkorlik va 
ishonchni mustahkamlashning ijobiy ten­
densiyasi kuzatilmoqda. Umuman, vaziyat 
2016­yilgacha boʻlgan davr bilan solishtir­
ganda ancha yaxshilangan. Bu barcha­
mizning katta yutugʻimiz.

Ekspertlar hamjamiyati ham mintaqa dav­
latlari rahbarlari oʻrtasidagi munosabatlar 
jadallashib borayotganini, tovar ayirboshlash 
hajmi, amalga oshirilayotgan qoʻshma loyi­
halar soni ortganini eʼtirof etmoqda.

Bugungi kunda Markaziy Osiyo mam­
lakatlarida oʻn minglab jamoat (nodavlat) 
tashkilotlari faoliyat olib boradi. Ular oʻz tar­
moqlarida yuz minglab faollar, volontyorlar, 
jamoatchilik fikri yetakchilarini birlashtiradi. 
Fuqarolik jamiyati darajasidagi oʻzaro ham­
korlik mintaqa mamlakatlarining NNTlari 
oʻrtasida oʻzaro hamkorlikni yanada rivoj­
lantirish uchun asos yaratadi. Tizimli oʻzaro 
yordamni taʼminlaydi va uchinchi sektorda 
umumiy siyosatni muvofiqlashtirish uchun 
sharoit yaratadi. 

Ilk muloqotlarda mintaqadagi har bir dav­
lat kesimida muvaffaqiyatli faoliyat olib bo­
rayotgan tarmoqlar, koalitsiyalar, alyanslarni, 
ularning oʻxshash va farqli tomonlarini koʻrib 
chiqish, tahlil qilish imkoni boʻldi. Bir necha 
dolzarb masalalar hali oʻz yechimini kutayot­
gani oydinlashdi. Umumiy vazifamiz mintaqa 
mamlakatlari oʻrtasida ishonchni mustahkam­
lash, yuzaga kelayotgan tendensiyalar, muhim 
ijtimoiy muammolarni birgalikda hal etish, 
saʼy­ harakatlarimizni birlashtirish borasidagi 
hamkorlikni ortga qaytmaydigan qilishdir.

— Yaqinda “Yuksalish” harakati xal-
qaro tashkilot maqomini oldi. Bu mam-
lakatimiz, mintaqamiz va dunyoda tinchlik 
va farovonlikni taʼminlash, xalqimiz koʻz-
layotgan buyuk davlat barpo etish gʻoya-
sini roʻyobga chiqarishda qanday oʻrin 
tutadi? 

— Harakatimizning asosiy vazifalari qa­
torida vatandoshlarimizni ixtiyoriylik asosida 
birlashtirish, ilgʻor gʻoyalarni ilgari surish va 
eng asosiysi, islohotlarni amalga oshirishga 
koʻmaklashish kabilarni eʼtirof etgan holda, 
“Oʻzbekiston — 2030” strategiyasida bel­
gilangan maqsadlarga erishishda ham huku­
matga koʻmak lashishni maqsad qilganmiz. 
Oʻtgan qisqa davrda bir nechta xalqaro loyi­
halarga qoʻl urdik va oʻylaymanki, bu borada 
oʻziga yarasha samarali faoliyatni tashkil eta 
oldik.

Misol uchun, birgina 2023­yilda “Yuksal­
ish” harakati tomonidan 20 dan ortiq xalqa­
ro tashkilotlar bilan hamkorlikdagi loyihalar 
amalga oshirildi, 16 ta tadqiqot va 60 dan 
ortiq trening va jamoat chilik muhokamalari 
oʻtkazildi.

Eng asosiysi, biz xorijiy hamkorlarim­
iz bilan faoliyatimizni yurtimizdagi islo­
hotlarni amalga oshirishga koʻmaklashish 
nuqtayi nazaridan tashkil etyapmiz. Jum­
ladan, “Yuksalish” harakati tashabbusi bilan 
5 ta shahar hokimlaridan iborat delegatsiya­
ning Turkiyaga tashrifi tashkil etildi. Tashrif 
davomida Oʻzbekis ton va Turkiyaning ikki 
shahri “qardosh shaharlar” maqomini oldi.  
Bular — Qoʻqon va Balikesir, Termiz va 
Shaxinbey shaharlari.

Mahalliy davlat hokimiyati idoralari vakil­
lari uchun xorijiy stajirovkalarni tashkil etish, 
xorijiy ekspertlarni mamlakatimizga jalb etish 
va ular tajribasini mahalliy sharoitda qoʻllash 
kabi masalalar ustida ham faol ishlayapmiz. 
Buning uchun esa tashkilotimizning xalqaro 
maqomda boʻlishi muhim sanaladi. 

Shu bilan birga, “Yuksalish”  harakati bun­
dan buyon Markaziy Osiyo mintaqasi bilan 
bogʻliq loyihalarga jiddiy eʼtibor qaratishni 
maqsad qilgan. Bu yoʻnalishda koʻproq min­
taqa mamlakatlarining fuqarolik jamiya ti insti­
tutlari oʻrtasidagi muloqotni mustahkamlash, 
xalq diplomatiyasini kuchaytirish, qolaversa, 
yoshlarni faol hamkorlikka jalb qilish kabi 
vazifalarni bajarish biz uchun dolzarb ahami­
yat kasb etadi. 

Umuman olganda, “Yuksalish” harakati 
mintaqa manfaatlarini xalqaro tashkilotlar 
doirasida faol ilgari surishga intiladi. Biz 
Markaziy Osiyoda tinchlik va barqaror rivoj­
lanish yoʻlidagi yangi loyihalarni amalga  
oshirishni moʻljallaganmiz.

“Yangi oʻzbekiston” muxbiri
Bahor xidiRoVa 

suhbatlashdi.

stansiyalari barpo etilib, oʻtgan davrda ush­
bu quvvatlar 1 milliard kilovatt/soat “yashil”  
energiya ishlab chiqardi. Umuman olgan­
da, birgina 2023­yilda umumiy quvvati 2,4 
gigavattlik “yashil” elektr stansiyalari ishga 
tushirildi. Shuningdek, 100 ta podstansiya, 
11,5 mingta transformator va 34 ming kilo­
metr tarmoqlar yangilandi.

Oʻsish kuzatilgan yoʻnalishlardan yana 
biri — transport sohasi. Toʻgʻri, mazkur 
yoʻnalishda ham foydalanilmagan imkoni­
yatlar yetarli. Biroq oʻtgan yili amalga 
oshirilgan ishlarni munosib baholamaslik 
adolatdan boʻlmaydi. Masalan, mam­
lakatimizga 100 ta elektrobus va 103 ta Yu­
tong avtobusi, shuningdek, 30 ta 18 metr­
lik King Long avtobusi keltirildi. Toshkent 
metropolitenining 5 ta yangi bekati ishga 
tushirildi. Oʻzbekistondagi aviakompani­
yalar soni oshdi va mahalliy reyslar soni 
ortib, aviachiptalar narxi birmuncha arzon­
lashdi. Bularning barchasi ichki va tashqi 
turizm rivoji, demakki, iqtisodiyotimiz 
barqarorligini taʼminlashga ijobiy taʼsir 
koʻrsatadi, albatta.

2023­yilda tibbiyotda ham qator 
yutuqlarga erishildi. Xususan, bir 
qancha murakkab jarrohlik amali­
yotlari, transplantologik operat­
siyalar oʻtkazish murakkab 
amaliyoti tuman darajasiga­
cha tushirildi. Qolaversa, 
sohada yana qator yuqori 
texnologik amaliyotlar, 
ro botoxirurgik, kardio­
xirurgik operatsiyalar oʻt­
kazish yoʻlga qoʻyildi. Jum­
ladan, yurtimizda birinchi bor 
kichik yoshli bemorlarda buyrak 
koʻchirish va suyak koʻmigi auto­
transplantatsiyasi amaliyo ti bajaril­
gani hamda epilepsiya kasalligida chip 
oʻrnatish va umurtqa pogʻonasi qiyshiqli­
gi radikal korreksiyasi kabi noyob jarrohlik 
operatsiyalari oʻtkazildi.

Birlamchi boʻgʻinda esa koʻrsatiladi­
gan tibbiy yordamning kafolatlangan hajmi 
roʻyxati belgilanib, aholiga davlat tomonidan 
235 turdagi dori vositasi bepul beriladigan 
boʻldi. Respublika tez tibbiy yordam markazi 
hududiy filiallariga qariyb 800 ta zamonaviy 
“Volkswagen Caddy” avtomashinasi top­
shirildi.

Umuman, bunday muhim natijalar bar­
cha sohalarda koʻzga tashlandi. Eng asosi­
ysi, belgilangan maqsadlarga erishish uchun 
ham qonuniy, ham tashkiliy vazifalar amal­
ga oshi rilmoqda. Endilikda 2024­yil uchun 
moʻljallangan maqsadli koʻrsatkichlarga 
 erishish lozim.

Bular qanday koʻrsatkichlar? Bilasizki, 
strategiyada 5 ta yoʻnalishda 100 ta maqsad­
ni amalga oshirish koʻzda tutilgan. Har bir 
maqsadga erishish uchun esa bir qator maq­
sadli koʻrsatkichlarni bajarish belgilangan. 
Ularning barchasiga toʻxtalib oʻtishga vaqt 
yetmasa­da, tushunarli boʻlishi uchun ayrim­
larini sanab oʻtmoqchiman.

ja ra yo ni  bevosita xalq bilan bamaslahat 
amalga oshirilmoqda. Qaysi bir qonun loyi­
hasi boʻlmasin, agarda u keng jamoatchilik 
eʼtirozlariga sabab boʻlsa, albatta, tegishli 
oʻzgartirish lar kiritilmoqda.

Ikkinchidan, Oʻzbekistonda har yili yuzlab 
yangi nodavlat notijorat tashkilotlar roʻyxatdan 
oʻtmoqda va ularning ijtimoiy­siyosiy hayo­
timizga taʼsiri tobora ortib borayotir. Oʻtgan 
yili 544 ta yangi nodavlat notijorat tashkiloti 
davlat roʻyxatidan oʻtkazilgan.

Uchinchidan, bugun davlat idoralari va 
mansabdor shaxslarning jamiyat oldidagi hisob­
dorlik masalasi kun tartibiga chiqdi. Agar jami­
yatni biror­bir masala tashvishga soladigan boʻl­
sa, bunga masʼul tashkilotlardan tegishli javobni 
olish ortiqcha muammo boʻlmay qoldi. Fuqaro­
lar tomonidan jamoatchilik nazorati mexanizmi 
amalda ishlashni boshladi.

Fikrimga qoʻshimcha sifatida Oʻzbekis­
tonda erkin va kuchli fuqarolik jamiyatini 
shakllantirish borasida amalga oshirilayot­

gan keng koʻlamli islohotlarni milliy va 
xalqaro hamjamiyatga yetkazish, fuqaro­

lik jamiyatini yanada rivojlantirish is­
tiqbollarini muhokama qilish, tavsiya 

va takliflar ishlab chiqish uchun 
oʻziga xos platforma yaratilgani­

ni aytmoqchiman.  Bu “Yuksa­
lish” harakatining tashabbusi 

bilan har yili oʻtkazib keli­
nadigan “Fuqarolik jami­

yati haftaligi”dir.
Haftalikda ishtirok 

etayotgan nodavlat noti­
jorat tashkilotlari soni ham, 

muhokama mavzulari ham 
yil sayin kengaymoqda. Bu gal 

ichimlik suv taʼminotidan tortib 
ijtimoiy masʼuliyatli biznes, nogi­

ronlik va gender tenglik, maʼmuriy 
islohotlargacha dolzarb masalalarga 

eʼtibor qaratildi. 
Lekin ushbu yoʻnalishda hali qili­

nadigan ishlar yetarlicha, deb hisoblayman. 
Masalan, mahalliy NNTlar faoliyatini yanada 
kuchaytirish kerak. Ular mahalliy boshqaruv 
organlariga maʼlum bir muam molarni ye­
chishda koʻmakchi boʻlishi, jamiyatning turli 
qatlamlari manfaatini namoyon qilishi va qaror 
qabul qilishda inklyuzivlikni taʼminlashi juda 
muhim. 

Joriy yil parlament saylovlari boʻlib oʻtishi 
belgilangan va ushbu muhim siyosiy tadbir 
ham mamlakatimizda fuqarolik jamiyatining 
keyingi taqdirini belgilab beruvchi dolzarb 
davrlardan biri boʻladi.

xaLQaRo HaMKoRLiK 
RiVoJida xaLQ 

diPLoMaTiYaSininG 
oʻRni

— “Yuksalish” harakati tashabbusi 
bilan Markaziy osiyo nnTlarining bi-
rinchi akademiyasi tashkil etilgan edi.  

bilan toʻliq qamrab olish vazifasi belgi­
langan.

Barqaror iqtisodiy oʻsish orqali aholi 
farovonligini taʼminlash yoʻnalishida joriy 
yilda yalpi ichki mahsulot hajmini 95 mil­
liard dollarga, aholi jon boshiga toʻgʻri kel­
adigan YIM koʻrsatkichini 2,6 ming dollarga 
yetkazish, 20 ming dona elektromobil ishlab 
chiqarish kabi vazifalarni ham misol keltirish 
mumkin.

Suv resurslarini tejash va atrof­muhit­
ni muhofaza qilish yoʻnalishida tomchilab 
sugʻorish texnologiyasi qamrovini 550 ming 
gektargacha yetkazish, 2 ta hududda ekologik 
toza hudud rejimini joriy qilish, 444 ta yashil 

amaliyotini toʻliq bekor qilish kabi ma­
qsadli koʻrsatkichlar doirasida “Inson qa­
dri uchun” gʻoyasi asosida boshlangan is­
lohotlar izchil davom ettiriladi.

Xavfsiz va tinchliksevar davlat tamo­
yiliga asoslangan siyosatni izchil davom 
ettirish yoʻnalishida esa birodarlashgan sha­
harlar sonini 65 taga yetkazish, vatandosh lar 
ishtirokida tibbiyot, taʼlim va ilm­fan soha­
larida 15 ta loyihani amalga oshirish vazifasi 
nazarda tutilgan.

Yuqorida aytilganidek, 100 maqsadga 
erishish uchun qator koʻrsatkichlar nazarda 
tutilgan va ularning har biriga erishish 
muhim va dolzarb hisoblanadi.

Har bir insonga oʻz 
salohiyatini yuzaga 
chiqarish uchun munosib 
sharoit yaratish, barqaror 
iqtisodiy oʻsish orqali aholi 
farovonligini taʼminlash 
mamlakatimizda amalga 
oshirilayotgan islohotlarning 
muhim yoʻnalishiga 
aylangan. “oʻzbekiston — 
2030” strategiyasi doirasida 
bu boradagi ishlar yangi 
bosqichga koʻtarilmoqda. 
Beshta yoʻnalish va 
yuzta asosiy maqsadni 
birlashtirgan ushbu hujjat 
taraqqiyot strategiyasini 
amalga oshirish jarayonida 
orttirilgan boy tajriba 
hamda keng jamoatchilik 
muhokamasi asosida ishlab 
chiqilgan.

4 MEZON YANGI O‘ZBEKISTON
Yangi farmon orqali shu kabi masalalarga yechim topib berilyapti. Farmonga 

koʻra, 2024-yil 1-martdan boshlab qishloq xoʻjaligi ekinlariga moʻljallangan yer 
uchastkalarini ijaraga berishda ochiq elektron tanlov oʻrniga elektron onlayn-

auksion savdolarini joriy etish belgilanmoqda.

abduxalil QodiRoV,
Qishloq xoʻjaligi vazirligi 
Yer tuzish va yer munosabatlarini 
tartibga solish boʻlimi boshligʻi

Bir mahalla — bir mahsulot

Boshqa vazifalarni izohlashdan oldin 
amaldagi tartibning bir jihati orqali farmonning 
ahamiyati haqida ikki ogʻiz aytib oʻtsak. Deylik, 
kimdir yer olib dehqonchilik qilish, issiqxona 
xoʻjaligi yoki bogʻ tashkil etish maqsadida 
ijaraga yer olmoqchi. Buning uchun u, avvalo, 
“E­auksion” platformasida ochiq elektron 
tanlovda qatnashishi kerak boʻladi. Tanlovda 
ishtirok etishning esa oʻziga xos talablari bor. 
Masalan, har bir talabgor arizaga oʻziga tegishli 
maʼlumotlarni, xususan, mol­mulki, texnika 
yoki chorva mollari bosh sonini koʻrsatishi 
shart va ular tegishli tashkilotlar tomonidan 
tasdiqlanishi kerak. Bundan tashqari, ularning 
kredit tarixi koʻrsatkichlari ham talab etiladi. 
Mana shu jarayonning oʻzi qancha vaqt va 
ortiqcha ovoragarchiliklarni keltirib chiqaradi. 
Bu siz, oʻquvchilarga tushunarli boʻlish uchun 
keltirilgan oddiy bir misol, xolos. Vaholanki, 
yerni ijaraga berish jarayonida bunday holatlar 
kam emas. Bu Prezidentimiz raisligida oʻtgan 
yil 21­noyabr kuni yer resurslaridan oqilona 
foydalanish, yer hisobini yuritish hamda kadastr 
xizmatlarining sifatini yaxshilash masalalari 
yuzasidan oʻtkazilgan videoselektor yigʻilishida 
alohida taʼkidlandi.  

Yigʻilishda, jumladan, qishloq xoʻjaligida 
286 ming gektar yerning huquq belgilovchi 
hujjatlari toʻliq emasligi, doimiy foydalanish 
uchun ajratilgan 460 ming gektar yerning 
huquqiy maqomi aniqmasligi, 159 ming gektar 
yerning hujjatdagi va amaldagi maydoni bir­
biridan farq qilishi qayd etildi. Oqibatda jami 
900 ming gektardan ziyod qishloq xoʻjaligi 
yerlari kadastr roʻyxatidan oʻtmasdan turgani, 
kadastri yoʻqligi sababli ularni takroriy ekinlar 
uchun rasman ikkilamchi ijaraga berish imkoni 
boʻlmayotgani, bular tufayli esa kamida 300 
ming ish oʻrni, takroriy ekindan olinayotgan 
mahsulot hamda norasmiy ijaraning hisobi 
yuritilmayotgani tanqidiy baholandi. 

Yangi farmon orqali shu kabi masalalarga 
yechim topib berilyapti. Farmonga koʻra, 2024­
yil 1­martdan boshlab qishloq xoʻjaligi ekinlariga 
moʻljallangan yer uchastkalarini ijaraga berishda 
ochiq elektron tanlov oʻrniga elektron onlayn­
auksion savdolarini joriy etish belgilanmoqda. 
Bunda ijara muddati 30 yil, boshlangʻich narx 
yer uchastkasining normativ qiymati miqdorida 
belgilanadi. Auksion gʻoliblariga yer narxini 
2 yilga, “Temir daftar”, “Ayollar daftari” va 
“Yoshlar daftari”da roʻyxatda turgan fuqarolar 
va mehnat migrantlariga esa 5 yilga foizsiz 
boʻlib­boʻlib toʻlash imkoniyati yaratiladi. 
Auksiondan tushgan mablagʻlar esa, xarajatlar 
chiqarib tashlangandan keyin tegishli tuman 
mahalliy byudjetiga oʻtkaziladi. 

Dastlabki bosqichda, yaʼni 2024­yil 
15­fevralga qadar 15 ming 626 gektar yer auk­
sionga chiqariladi. Aholi punktlariga yaqin, suv 
taʼminoti yaxshi, unumdorligi yuqori boʻlgan 5 
gektardan koʻp konturlar 1 gektargacha lotlarga 
boʻlingan holda savdoga qoʻyiladi.

Yana bir eʼtiborga molik jihati, qish loq 
xoʻjaligi yerlariga ijara huquqini boshqa shaxsga 
oʻtkazishga (qayta ijaraga berishga) ruxsat 
beriladi. Bu jarayon ham oʻziga xos. Yaʼni 
shartnoma boʻyicha huquq va  majburiyatlar 

shartnomaning qolgan muddatiga, yerdan 
foydalanish maqsadini saqlab qolgan holda 
oʻtkaziladi. Ijaraga oluvchi yerga ijara huquqini 
oʻtkazishdan oldin undan kamida 3 yil davomida, 
2021­yilgacha hokim qarori bilan olgan boʻlsa, 
kamida 5 yil davomida oʻzi foydalangan boʻlishi 
kerak.

Albatta, yerning auksionda sotilishi uning 
bozor aktiviga aylanganini bildiradi. Shundan 
kelib chiqib aytganda, uni bosh qa shaxsga sotish 
imkoniyati ham boʻlishi kerak. Lekin bunda 
spekulyatsiya (oʻz manfaati yoʻlida foydalanish) 
holatlarining oldini olish ham dolzarb. Chunki 
yer egasi tez­tez almashishi tuproq unumdorligi 
pasayishiga olib kelishi mumkin. Shu bois, 
ijaraga oluvchi auksion yoki tanlov natijasiga 
koʻra boʻlib­boʻlib toʻlash majburiyatlarini toʻliq 
bajargan boʻlishi shart. Ijara huquqi garovga 
qoʻyilgan taqdirda undiruvni ushbu huquqqa 
qaratish va ijara huquqini auksion orqali sotishga 
ruxsat beriladi.

Bundan tashqari, Xalq deputatlari tu­
man kengashlariga qishloq xoʻjaligida foy­
dalanilayotgan, lekin kadastrda davlat roʻy­
xatidan oʻtkazilmagan yer uchastkalari boʻyicha 
2024­yil 31­dekabrga qadar tuman hokimi va 
foydalanuvchi oʻrtasida yer ijarasi shartnomasi 
tuzish (ijara shartnomasiga oʻzgartirishlar 
kiritish), yer uchastkasini zaxiraga qaytarish 
choralarini koʻrish toʻgʻrisida qaror qabul qilish 
vakolatini berish taklif etilmoqda.

Yuqorida qayd etilganidek, ayni paytda 905 
ming gektar muammoli yerlar davlat roʻyxatidan 
oʻtkazilmay turibdi. Ularning holati joyiga 
chiqqan holda oʻrganish asosida Xalq deputatlari 
tuman (shahar) kengashi qarorlari bilan amalga 
oshiriladi. Bundan tashqari, sugʻoriladigan yerlar 
boshqa toifaga oʻtkazilganda, nobudgarchilik 
toʻlovlarini barcha hollarda barcha shaxslardan 
toʻliq undirish (jamoat ehtiyojlari uchun olib 
qoʻ yishdan tashqari) belgilandi.

Shu bilan birga, yer uchastkalarini ag­
rosanoat klasterlariga toʻgʻridan­toʻgʻri ijaraga 
berish amaliyoti bekor qilinyapti. Chunki 
yer ajratishning auksion tartibiga oʻtilgach, 
ushbu norma tadbirkorlar uchun noteng sharoit 
yaratadi. Qishloq xoʻjaligiga moʻljallangan yer 
uchastkalarini agrosanoat klas terlariga viloyat 
hokimliklari va Qishloq xoʻjaligi vazirligining 
taklifi asosida berish tartibi shaffof va raqobatli 
tizimga zid. 

Yangi tashkil etiladigan klasterlar oʻz yeri 
boʻlgan fermerlar bilan bitimlar tuzishi, oʻzlari 
umumiy tartibda yer olishi (auksion orqali yoki 
yirik investitsiya loyihasini amalga oshirish 
uchun eng yaxshi taklifni tanlab olish tartibida) 
mumkin.

Qishloq xoʻjaligi uchun moʻljallangan 
yerlarni auksion orqali ijaraga berish tartibi 
aksariyat davlatlarda mavjud. Masalan, Esto­
niyaning “Davlat mulki toʻgʻrisida”gi qonuniga 
asosan, davlat mulki obyektlari auksion 
savdolari orqali realizatsiya qilinadi. Vyetnamda 
“Yer toʻgʻrisida”gi qonunning 118­moddasiga 
koʻra, yer uchastkasi ijaraga auksion savdolari 
orqali sotiladi.

Umuman, turli mezonlarga tayangan holda 
yer uchastkalarini ijaraga berish tartibi uning 
haqiqiy bozor bahosini aniqlash va yerga 
boʻlgan huquqni garovga olgan shaxslarning 
garov obyektini realizatsiya qilish imkoniyatini 
cheklaydi. Qishloq xoʻjaligiga moʻljallangan 
yerlardan samarali foydalanishni tashkil etish, 
yerga boʻlgan huquqni kafolatlash, yer hisoboti 
toʻgʻri yuritilishini taʼminlaydi.

Mamlakatimizda hududlarni 
kompleks rivojlantirish maqsa­
dida yoʻlga qoʻyilgan “Mahal­

labay” tizimi, “Bir mahalla — bir mahsulot” 
tamoyili mana shunday mahallalarni, ularda 
aholi koʻproq shugʻullanadigan fao liyat turla­
rini yanada rivojlantirishga xizmat qilayotgani 
bilan oʻzini oqlayapti. 

Toshkentda manaman degan norin-u, qazi yegisi kelgan kishilar 
odatda toʻgʻri “Qazichilar” nomi bilan mashhur mahallaga boradi. 
Chunki mahalla ahli azaldan bu hunar bilan shugʻullanib keladi. 
Shu bois, ular bu ishning hadisini olgan. Koʻzni yumib ham 
xamir-u goʻshtni ipakday qilib toʻgʻray oladi.  Toʻgʻri, narxi bir 
oz qimmatdir, lekin har narsaning asli, birinchi qoʻldan olingani 
boshqacha boʻladi-da. Tasavvur qiling, agar har bir mahalla shu 
kabi qaysidir faoliyat bilan yoppasiga shugʻullansa qanday boʻladi...

Yangicha yondashuvlar

900 mINg geKTARDAN 
zIYOD YeRNINg egASI
kim bo‘ladi?

Endilikda qishloq xoʻjaligi 
ekinlari uchun moʻljallangan 
yerlar onlayn auksion 
orqali ijaraga beriladi. 
Shuningdek, qishloq xoʻjaligi 
yerlaridan garov taʼminoti 
sifatida foydalanishga ruxsat 
etiladi. Bunday yangiliklar 
Prezidentimizning 2024-
yil 18-yanvardagi “Qishloq 
xoʻjaligiga moʻljallangan yer 
uchastkalarini ijaraga berish 
tartibini takomillashtirish 
boʻyicha qoʻshimcha chora-
tadbirlar toʻgʻrisida”gi 
farmonida koʻrsatib oʻtildi. 

M
arhamat tumanining roʻmol toʻqishga ixtisoslashgan Qoraqoʻrgʻon ma­

hallasiga tajriba oʻrganish uchun kelayotgan xotin­qizlarning aksariyati bu 

hunarni oʻrganishni niyat qilayotganini eshitib, yanada quvondik. Birgina 

Andijon tumanidagi 79 ta mahalla fuqarolar yigʻinida yaqin kelajakda echki 

yungidan roʻmol va boshqa buyumlar toʻqishning ommalashtirilishi yuzlab xotin­qizlarning 

doimiy daromad manbaiga ega boʻlishini taʼminlaydi. 

Tumandagi Bozorboshi mahallasida roʻmol toʻqish bilan shugʻullanayotgan Mashhura opa 

Zokirova onasidan oʻrgangan bu hunarni qirq yildan buyon qoʻldan qoʻymaydi. Eng muhimi, 

u mahalladagi ishsiz ayollarni ham roʻmol toʻqishga jalb qilgan. 10 nafar qiz ishxonada 

muqim ishlasa, qolgan ayollar uyida ham roʻzgʻor yumushini uddalab, ham roʻmol toʻqishdan 

daromad qiladi. Bir kunda 160x160 hajmdagi bitta roʻmolni toʻqish mumkin. Qishloq sharoitida 

uydan chiqmay topilgan 1,5­2 million soʻm ham roʻzgʻorning kamiga yarab turadi. Yutuq 

shundaki, uyda ishlayotgan ayollarning qizlari ham shu hunarni oʻrganib ulgʻayyapti. 5­sinfdan 

11­sinfgacha boʻlgan maktab oʻquvchilari taʼtil paytlari roʻmol toʻqib, oʻzlarining kam­koʻstini 

qilayotganidan ota­onalar ham xursand.
— Har shanba kuni Namangandan yung olib kelamiz, — deydi Mashhura Zokirova. — Bitta 

roʻmolga 400 gramm yung, 250 gramm paxta ipi qoʻshiladi. Yungni tozalab yuvib quritamiz, 

lekin boʻyamaymiz, tabiiy rangini saqlaymiz. Buyurtmalarga qarab qora, sariq, kulrang yunglarni 

topishga harakat qilamiz. 
Sovuq kunlarda yelkaga tashlash, belni issiq tutishda yungli roʻmol ayni muddao. Eksport 

ham yoʻq emas. Rossiya, Qozogʻiston, Qirgʻizistonda doimiy mijozlar bor. 

Mashhura opa gaz, koʻmir masalasi sabab hozircha tumanlardan ish oʻrgangani 

keluvchilarga yotoqxona sharoiti yoʻqligini yashirmadi, qiziqish katta boʻlgan hududlar 

masʼullari ayollarning qatnab oʻrganishga ham rozi ekanini aytdi. Hunarmandga tumandagi 

sanoat zonasi hududidan 5 sotix yer berilgan. Ayni paytda ikki qavatli sex qurilyapti.  

Maqsad — ishchi oʻrnini koʻpaytirish.

I  zboskan tumanining 4 
ming  dan ziyod aholisi 
boʻlgan Botirobod mahal­

lasiga borsangiz, gulzorlarni koʻrib, bahri 

dilingiz ochiladi. Mahallada mavjud 640 

xonadondan 300 ga yaqini gulchilik 

bilan shugʻullanyapti. Xonadonlardagi 

issiqxonalarda 35­40 turdagi gullar ye­

tishtiriladi. Oʻrtacha uch oyda sotishga 

tayyor boʻlgan gulning qiymati ham uch 

barobarga oʻsadi. Yetishtirilgan gullarga 

hatto Qirgʻiziston va Qozogʻistondan 

ham buyurtmalar boʻladi. 
2017­yilgacha Rossiya, Qozogʻiston, 

Qirgʻizistonda ishlab oila boqib yurgan 

Burxon aka mana yetti yildirki, gulchilikdan yaxshigina daromad 

topadi. Mahalla yaxshi­da, mehr­oqibat shu yerdan boshlanadi. Boʻlmasa, qoʻshnilari “chet elda nima 

qilasiz, oʻzimizda gulchilik bilan shugʻullaning”, deb shu ishning sir­asrorini oʻrgatarmidi... 

— Avvaliga gulchilikning ustasi boʻlib ketgan bir odam “siz uch xil gul bilan shugʻullaning” desa, 

nega hammada 10­15 xil, men uch xil gul ekaman, deb xafa boʻlibman, — deya gap bosh ladi Burxon 

aka. — Aslida, endi ish boshlagan odam uchun bu toʻgʻri maslahat ekan. Negaki, suv ichishi, havoga 

moslashishi jihatidan bir­biriga yaqin gullarni ekmasangiz, qiynalib qolarkansiz. Masalan, qaysidir 

gul bir haftada bir marta sugʻorilsa, boshqasini ikki kunda bir, baʼzilarini har kuni sugʻorish kerak 

boʻladi. Birini yashnataman deb boshqasiga zarar berib qoʻyish hech gap emas. Shuning uchun hozir 

tabiatan bir­biriga yaqin, sovuqqa chidamli 20 xildan ziyod gullarni parvarishlayapmiz. Shu ish sabab 

Namangan, Fargʻonadan qancha tanishlar orttirdik. Gul bayramlariga qatnashamiz, havas qilib bir­

birimizdan oʻrganamiz. 
Haftada ikki kun boʻladigan ulgurji gul bozoridan moʻmay foyda bilan keladigan Burxon aka 

endilikda gul maydonini kengaytirish harakatida. Chunki oʻz uyidagi 3 sotix, qoʻshnisidan ijaraga 

olgan 2 sotix yerda 10 sotixda oʻsishi kerak boʻlgan gul zich holatda oʻsyapti. Agar ular keng yerga 

yayratib yuborilsa, bemalol, yanada durkun oʻsadi. Bu borada Burxon akaning hokim yordamchisi, 

hokimlik mutasaddilaridan umidi katta. U yaqinda shu masalada yigʻilish boʻlib oʻtganini aytdi. 

Nasib qilsa, mahalladagi gulchilar katta bir maydonda gul plantatsiyasini barpo qilish niyatida. Biz 

ham guldan tashqari erta bahorda bozorga birinchi boʻlib pomidor­u bodringni yetkazib beradigan bu 

mehnatkash mahalla ahliga chindan havas qildik.

Q ancha uy­roʻzgʻor buyumi 
boʻlsa sigʻib ketaveradigan, 
novdadan toʻqilgan savatlarning 
ham oʻziga yarasha vazifasi 

bor. Kimdir ularni non solib tandir boshiga 
olib borish uchun ishlatsa, yana kimdir qurt 
yoyib qoʻyadi. Ayollarning “bordi­keldi”si 
ham shu savatlar bilan koʻrkam. Bozorlarda 
koʻzingizni quvnatadigan sovgʻabop mevalar 
toʻplami ham bejirim savatchalarda yanada 
chiroyli, xaridorgir koʻrinadi. Shunday ekan, 
savatchilik rivojlansa rivojlanadiki, toʻxtab 
qolmaydi. 

Toʻgʻri, savat toʻqish bilan boyib 
ketmaslik mumkin. Biroq shundan topgan 
daromadi roʻzgʻoridan ortib, uch­toʻrt soʻm 
yigʻib qoʻyayotganlar kam emas. Masalan, 
Andijon tumanining Bobogʻozi mahallasida 
yashayotgan Nigora Yoʻldosheva singari 
ayollar uy ishlaridan ortgan vaqtda savat 
toʻqib, oyiga 3­4 million soʻm qoʻshimcha 
daromad topadi. 

 20 ta xonadon savat toʻqish bilan 
tirikchilik qiladigan mahallaning yosh­u 
qarisi bu hunarning hadisini olgan. 
Mahallada toʻqilgan savatlar chet elga 

Andijon viloyatida ham tadbirkorlikni 
rivojlantirish yuzasidan “Ixtisos lashgan ma­
halla” dasturi asosida aholi bandligini taʼmin­
lash, oilalar daromadini oshirish, xotin­qizlar­
ni kasb­hunarga oʻrgatishdek muhim vazifalar 
ijrosi avjida. Hokim yordamchilari va xo­
tin­qizlar faollari ixtisoslashgan mahallalarda 
boʻlib, tajriba orttiryapti.

eksport qilinayotgani esa kishini xursand 
qiladi. Biroq oson ishning oʻzi yoʻq. 
Savat toʻquvchilarni avvaldan xomashyo 
masalasi qiynab kelgan. Savatbop 
novdalarni dalama­dala, xonadonlardan 
yigʻib yurish anchagina vaqtni oladi. 
Shundoq ham novdani qaynatish, poʻstini 
shilish, saralash, gulqaychida yorib, us­
kunada tekislab olish kabi ishlar qoʻl 
ushlaydi. Shuning uchun bobogʻozilik 
hunarmandlar savat toʻqishda qoʻl 
keladigan koreys tolini mahalliylashtirdi. 
Bu tol novdasi qaynatilganidan soʻng 
choʻziluvchanligi yanada ortadi va sa­
vatning pishiqligini taʼminlaydi. Sohada 
yosh larga berilgan imkoniyatlardan biri — 
10 sotixli yerlarga koreys tollari ekilishi 
daromadning ikki hissa koʻpayishiga 
xizmat qil yapti. Eng muhimi, mahallada 
ishsizlar soni deyarli yoʻq. 

Viloyatning savatchilik bilan tilga 
tushgan Izboskan tumanidagi Gudur, 
Baliqchi tumanidagi Siza, Oltinkoʻldagi 
Koʻmakay mahallalari ham qish boʻ­
lishiga qaramay, ish oʻrganuvchilar bilan 
gavjum.

uch oyda uch 
barobar foyda

Xonadondan xorijga eksport 
bo‘layotgan savatlar

ixtisoslashtirish mahalla 
salohiyatiga asoslanishi kerak

quvvatlash kerak. Ozgina eʼtibor boʻlsa, gulchi 
Burxon aka aytganidek, odamlarning oʻzlari 
bir­birini qoʻllab yuboradi. Axir butun mahalla 
oʻz­oʻzidan hunarmand yoki tadbirkor boʻlib 
qolmaydi­ku? Qoʻshnisining daromadini koʻrgan 
bu qoʻshni ham harakatga tushib qoladi. Shu 
maqsadda tashkil etilayotgan taj riba almashish, 
ish oʻrganish tadbirlariga barcha hududlarimizda 
jadal kirishilsa, aholi oʻrtasida ishsizlikni 
kamaytirishga katta hissa qoʻshilishiga shubha 
yoʻq. 

Davlatimiz rahbari 2022­yilning aprel 
oyida ayni masalaga bagʻishlab oʻtkazgan 
videoselektor yigʻilishida “mahallabay” ish­
lashning natijasi sezilmayotgan mahallalar 
koʻpligi, 450 ta mahallada ishsizlik darajasi 
20 foizdan yuqori ekanini aytib, endilikda har 
bir mahalla ixtisoslashuvi boʻyicha qoʻllab­
quvvatlanishini taʼkidlagandi. Shuningdek, 
yigʻilishda chorvachilik, parrandachilik, ba­
liqchilik, asalarichilikka ixtisoslashgan 2500 
ta mahalla qoʻshimcha qoʻllab­quvvatlanib, 
omilkor odamlarga inkubator, xonaki tovuq, 
asalari uyalari yetkazib berilsa, aholi daromadi 
yanada oshishini misol qilib keltirgandi. 

Demak, shundan kelib chiqqan holda olib 
borilayotgan saʼy­harakatlar mahallalarda 
ishsizlik darajasining kamayishiga qogʻozda 
emas, amalda xizmat qilishi kerak. Buning 
uchun yuqorida aytganimizdek, yurakdan 
ishlashimiz, mahallalarimiz ixtisoslashuvining 
iqtisodiyotimiz uchun nechogʻliq manfaatli 
boʻlishini tasavvur qila olishimiz kifoya. 

Oʻylaymizki, yaqinda mahalla institutida 
yangi boshqaruv tizimi — Oʻzbekiston 
mahallalari uyushmasi ish boshlagani esa bu 
boradagi vazifalar yanada samarador boʻlishiga 
yordam beradi.

Munojat MoʻMinoVa, 
“Yangi Oʻzbekiston” muxbiri

Ro‘mol — hamisha kerakli mol

HAR HUDUDNING 
O‘Z QUDRATI BOR

A ndijon shahridagi Nayzaqay­
ragʻoch mahallasidagi 800 
ga yaqin xonadonning 70 

foizdan koʻprogʻida issiqxona faoliyati yoʻlga 
qoʻyilgan. Mahallada istiqomat qiladigan 
Baxtiyorjon Husanov misolida aytadigan 
boʻlsak, xonadonidagi 5 sotixli issiqxonada 
sabzavot koʻchatlarini yetishtirib, bahor faslida 
mahalliy bozorlarda oyiga 8­12 million, 
boshqa mavsumlarda esa oyiga oʻrtacha 5­7 
million soʻmgacha sotyapti. Tadbirkor shunday 
faoliyatni yoʻlga qoʻyish istagida boʻlgan 
fuqarolarga bajonidil tajriba oʻrgatishga tayyor. 

Boʻston tumanidagi Xalqobod mahallasida 
yashovchi Yoqubjon Parpiyev esa hududdagi 
378 xonadon aʼzolari kabi supurgi tayyorlash 
bilan shugʻullanadi.

— Bitta supurgi tayyorlash uchun menga 
uch daqiqa yetadi, yangi boshlagan odam oʻn 
daqiqada tayyorlaydi, — deydi hunarmand — 
2 kilogramm xomashyo 30 ming soʻm turadi, 
undan 3 ta supurgi tayyorlanadi. Bittasi eng 
kamida 20 mingdan sotilsa, jami 60 ming soʻm 
boʻladi. 30 mingi xarajatga ketsa, 30 ming yonga 
qoladi, foyda tengga teng.

Buloqboshi tumanidagi uchta mahalla ahli 
uzumchilik bilan shugʻullanib keladi. Buyuk 
Turon mahallasining oʻzida 900 dan ziyod 
xonadonning 800 ga yaqini uzum yetishtiradi. 
MFY raisi maslahatchisi Anvarmirzo  Soliyev­
ning aytishicha, keyingi yillarda “Husayni”, 
“Kelinbarmoq”dan tashqari, “Ketmon sopi”, 
“Naycha” kabi yangi navlar yetishtirilib, chetga 
eksport qilinyapti. 

Ha, viloyatda ixtisoslashgan mahallalar 
soni yildan­yilga koʻpayib borayotgani quruq 
gap emas. Ayni paytda ellikka yaqin mahalla 
ahlining doimiy faoliyati bor. Azaldan mavjud 
boʻlgan pichoqchilik, doʻppidoʻzlik, toʻnchilik, 
chorvachilik barobarida, endilikda savatchilik, 
mebelchilik, koʻchatchilik, qoʻziqorinchilik, 
kurkachilik, gulchilik singari yangi faoliyatlar 
yoʻlga qoʻyilyapti. Xususan, Xonobod shahrida 
uy­mehmonxonasi biznesiga, Paxtaobod tu ­
manida limonchilikka, Jalaquduqda asalari­
chilikka ixtisoslashayotgan mahallalar paydo 
boʻlyapti.

Mahallaning ixtisoslashuvida bu yerda 
yashayotgan odamlar yillar davomida qanday 
faoliyat turi bilan shugʻullanib kelgani, qaysi 
hunarning sir­asrorini koʻproq bilishidan kelib 
chiqish “oʻsish nuqtalari”ni belgilash va uni 
samarali amalga oshirishga xizmat qiladi. Zero, 
mahallalarni qaysidir faoliyat yoʻnalishi bilan 
shugʻullanishga xoʻjakoʻrsinga daʼvat qilish 
emas, aholining sevimli faoliyatiga yondosh 
faoliyat turlarini rivojlantirish, ularni qoʻllab­ 

YANGI O‘ZBEKISTON
oʻzaro hamkorlik aloqalarimizda muhim oʻrin egallovchi xalqaro hamkorlik va til taʼlimi markazi 

faoliyati bilan tanishish maqsadida mazkur tashkilotga ham tashrif uyushtirildi. U butun dunyo 
boʻyicha xitoy tili va madaniyatini oʻqitish ishlarini muvofiqlashtiruvchi, talabalarning xitoyda 

taʼlim olishi va tadqiqotlari uchun grantlar ajratuvchi 
katta markazdir.

Xalqaro hamkorlik

Gulchehra RixSiYEVa, 
Toshkent davlat sharqshunoslik 
universiteti rektori, 
professor

Bahrom aBdULLaYEV,
fizika-matematika fanlari doktori, 
professor

Pekin va 
Tyanzin shaharlarida 

2 kun davom etgan forumda 
yetakchi oliy taʼlim dargohlariga 

tashriflar uyushtirildi, 
oʻzbekistonlik rektorlar zamonaviy 

oʻquv va ilmiy laboratoriyalar, 
yuqori ilmiy salohiyatga, talablarga 
javob beradigan infratuzilmaga ega 

universitetlar 
faoliyati bilan 

tanishdi.

Anjuman

Prezidentimiz ushbu fikrlarni Xitoyga davlat 
tashrifi arafasida “Jenmin jibao” gazetasida 
eʼlon qilingan ikki mamlakat munosabatla ­ 
ri ga bagʻishlangan maqolasida qayd etdi. 
Oʻzbekiston va Xitoy oʻz tarixidagi eng yaxshi 
davrni boshdan kechirayotgan hozirgi pallada 
oliy taʼlim sohasidagi hamkorlik ham tobora keng 
koʻlam kasb etib bormoqda.

Birgina Urganch davlat universiteti misolida 
oladigan boʻlsak, Xitoy Xalq Respub likasining 
koʻplab oliy taʼlim muassasalari bilan ilmiy 
aloqalar yoʻlga qoʻyilgan. Xususan, Nanchang 
va Shenyan  pedagogika universitetlari 

Bu jabhadagi munosabatlar Oʻzbekiston Oliy 
taʼlim, fan va innovatsiyalar vazirligi bilan Xitoy 
Taʼlim vazirligi oʻrtasidagi hamkorlik bitimiga 
asoslanadi. Shuningdek, Toshkent va Samarqand 
shaharlarida Konfutsiy institutlarini tashkil etish 
toʻgʻrisidagi shartnomalar taʼlim sohasidagi 
hamkorlikning asosiy hujjatlari boʻldi.

Bu ikki davlatning oliy taʼlim hamda ilm­
fan sohasidagi hamkorligida Toshkent davlat 
sharqshunoslik universitetining ham oʻrni aha­
miyatli. Yurtimizda sharqshunoslik taʼlimining ilk 
davrlaridanoq xitoy tili asosiy sharq tili sifatida 
mazkur yoʻnalish talabalariga oʻqitilib kelingan. 
Bugungi kunda universitetda xitoy tiliga ega 
yuqori malakali kadrlar, xususan, xitoy filologiyasi, 
tarjimashunoslik, jurnalistika, gid hamrohligi, 
turizm, tarix, xalqaro munosabatlar, Xitoy 
iqtisodiyoti va siyosati sohalarida mutaxassislar 
tayyorlanadi.

2014­yilda Toshkent davlat sharqshunoslik 
institutida xitoyshunoslik fakulteti tashkil etildi. 
Hozir universitetda qariyb 800 ga yaqin talaba 
mazkur yoʻnalish boʻyicha taʼlim olib keladi. 
Shuningdek, universitetda Oʻzbek — Xitoy 
tadqiqotlari ilmiy markazi, Gansu — UNESCO, 
Lanjou universiteti madaniyat almashinuv, Shan­
xay universiteti ijodkorlik markazlari faoliyat 
yurityapti. Mazkur markazlarda xitoy tili va yozuvi, 
tarixi va tarixshunosligi, adabiyoti, siyosati, 
xalqaro munosabatlardagi oʻrni, iqtisodiyotiga oid 
tadqiqotlar olib borilmoqda.

Oʻtgan 2023­yilda Xitoyning yetakchi 
universitetlari bilan hamkorlik yangi bosqichga 
koʻtarildi. Yil davomida oliygohga Xitoydan oʻn­
dan ortiq rasmiy delegatsiya tashrif buyurdi. 

2023­yilda universitetimiz tomonidan XXR 
oliy taʼlim hamda ilmiy tadqiqot muas sasalari 
bilan imzolangan memorandum va bitimlar soni 

yigirmadan ortdi. TDSHUning ellikka yaqin 
professor­oʻqituvchisi hamda talabasi XXRga 
oʻqish hamda malaka oshirishga yuborildi. 
Jumladan, yozgi taʼtil davrida oʻndan ortiq 
oʻqituvchi Lyaonin pedagogik universitetida, 
joriy yilning 2­16­yanvar kunlari universitet 
professor­oʻqituvchilari va universitet hu­
zu ridagi akademik litsey oʻqituvchilari 
XXRning Xinjian pedagogika univer­
sitetida maxsus ikki haftalik qayta 
tayyorlash kurslarida malaka oshirdi.

Xitoy tilini biladigan yuqori malakali 
kadrlar hamda xalqaro standartlarga 
mos oliy taʼlimga boʻlgan ehtiyojdan ke­
lib chiqib, joriy oʻquv yilidan Toshkent 
davlat sharqshunoslik universiteti va Lyaonin 
pedagogika universitetining 2+2 qoʻshma dasturi 
ish boshladi. Bu dastur boʻyicha 20 nafar talaba 
xitoy tili mutaxassisligi boʻyicha 1­bosqichga 
qabul qilindi. Mazkur dasturga koʻra, talabalar 
taʼlimning dastlabki ikki yilida Toshkent davlat 
sharqshunoslik universitetida, soʻnggi ikki yilida 
Lyaonin pedagogika universitetida tahsil oladi.

Xitoyshunoslik sohasida ilmiy faoliyatni 
rivojlantirish maqsadida universitetimiz huzurida 
Xitoyning yetakchi oliy taʼlim muassasalari bilan 
hamkorlikda Oʻzbek­Xitoy ilmiy markazi tashkil 
etilgan. Markaz faoliyatining asosiy yoʻnalishlari 
sifatida monografiyalar nashr ettirish, Xitoyning 
ichki, tashqi siyosati va iqtisodiy tajribasini 
oʻrganish, ikki davlat oʻrtasidagi hamkorlik 

istiqbollari, yangi avlod oʻquv qoʻllanmalarini 
yaratish, shuningdek, mazkur sohada yosh 
tadqiqotchilarni tayyorlash kabilarni eʼtirof etish 
mumkin. Ushbu faoliyat doirasida universitet 
xitoyshunos tadqiqotchilarining Oʻzbekiston mus­
taqilligi davrida yaratilgan qator ilmiy ishlari 
chop etildi. Jumladan, oʻzbek sinolog olimlarining 
22 jilddan iborat monografiyalar turkumi 
hamkorligimizning yaqqol namunasi va ilm­fan 
rivoji uchun salmoqli tuhfa boʻldi.

Ushbu kitoblar taqdimotlari universitetda 
va Xitoyda oʻtkazildi. Xitoyning yetakchi 
universitetlari kutubxonalariga taqdim etildi. 

Albatta, mazkur universitetlar rahbarlari 
va olimlari Toshkentda Xitoyni oʻrganish 

boʻyicha shunday keng tarmoqli ishlar amalga 
oshirilayotganidan juda mamnun boʻldi. 

Kuni kecha, yaʼni 22­23­yanvar kunlari  Pekin 
shahrida tarixda ilk marotaba Oʻzbekis ton va Xitoy 
oliy taʼlim muassasalarining forumi tashkil etildi. 
Ushbu tadbirda 100 dan ortiq universitet rahbarlari 
ishtirok etdi, Oʻzbekiston va Xitoy universitetlari 
hamkorligi toʻgʻrisidagi Pekin deklaratsiyasi im­
zolandi. Deklaratsiya hamkorlikning bar cha ji­
hatlarini qamrab olgan va kelgusida amalga 
oshiriladigan taʼlimiy, ilmiy, innova sion faoliyatdagi 
yangi loyihalarning samarali bajarilishida, uni­
versitetlarni tom maʼnoda rivojlantirishda yangi 
qadam boʻladigan muhim institu sional hujjat boʻldi, 
deyishimiz mumkin. Mazkur hujjatda belgilangan 
vazifalar ijrosi doirasida shu forumning oʻzida yangi 
hamkorliklar boshlandi. 

Forumda har ikki mamlakat oliy taʼlim dargohlari 
rektorlari oʻz universitetlari taqdimotini oʻtkazdi. 
Turli soha va taʼlimning AKT, muhandislik, 
gumanitar fanlar, iqtisodiyot, til oʻqitish, taʼlim 
bilan ishlab chiqarishni uygʻunlashtirish kabi qator 
yoʻnalish larini qamrab olgan ushbu taqdimotlar 
yordamida universitetlar yaqindan tanishildi. Yangi 
aloqalarni yoʻlga qoʻyish maqsadida universitetlar­
aro 80 dan ortiq anglashuv memorandumi va 
shartnomalar imzolandi va toʻgʻridan­toʻgʻri mulo­
qot orqali qator kelishuvlarga erishildi.

Shuningdek, forum oʻzaro doʻstlik rishtalarini 
mustahkamlashda, oliy taʼlim transformatsiyasi 
jarayonlarida muhim qadam boʻldi, deya olamiz. 
Chunki nafaqat gumanitar yoʻnalishlar, balki 
axborot texnologiyalari, texnika, iqtisodiyot, 
qishloq xoʻjaligi, geologiya kabi koʻplab 
fan tarmoqlari boʻyicha kadrlar tayyorlovchi 
universitetlarning ustuvor yoʻnalishlari orasida oliy 

taʼlimni raqamlashtirish, sunʼiy intellekt yordamida 
faoliyatni takomillashtirish, jahon ilm­fani va inson 
kapitalini rivojlantirishga hissa qoʻshadigan koʻp 
tarmoqli loyihalarni amalga oshirish yoʻlida yangi 
hamkorliklarga  start berildi.

Pekin va Tyanzin shaharlarida 2 kun davom etgan 
forumda yetakchi oliy taʼlim dargohlariga tashriflar 
uyushtirildi, oʻzbekistonlik rektorlar zamonaviy oʻquv 
va ilmiy laboratoriyalar, yuqori ilmiy salohiyatga, 
talablarga javob beradigan infratuzilmaga ega 
universitetlar faoliyati bilan tanishdi.

Oʻzaro hamkorlik aloqalarimizda muhim 
oʻrin egallovchi Xalqaro hamkorlik va til taʼlimi 
markazi faoliyati bilan tanishish maqsadida maz­
kur tashkilotga ham tashrif uyushtirildi. U butun 
dunyo boʻyicha xitoy tili va madaniyatini oʻqitish 
ishlarini muvofiqlashtiruvchi, talabalarning 
Xitoyda taʼlim olishi va tadqiqotlari uchun 
grantlar ajratuvchi katta markazdir. Oʻzbekiston 
yoshlari ham mana shu markaz tomonidan 
ajratiladigan grantlar va stipendiyalar gʻolibi 
boʻlib, Xitoyda taʼlim olmoqda. Ushbu markaz 
dunyo boʻylab 500 dan ortiq Konfutsiy instituti 
faoliyatini ham muvofiqlashtiradi. Rektorlar 
forumi doirasida bu markazda tashkil etilgan 
yigʻinda markaz rahbariyati tomonidan Toshkent 
davlat sharqshunoslik universiteti bilan hamkorlik 
aloqalari yuqori baholandi. Toshkentdagi Konfutsiy 
institutining mamlakatimiz hukumati va TDSHU 
tomonidan qoʻllab­quvvatlab kelinayotgani uchun 
minnatdorlik bildirdi.

Toshkent davlat sharqshunoslik universiteti 
huzurida faoliyat yuritayotgan Konfutsiy 
instituti bugungi kunda mamlakatimiz rahbari va 
hukumatimizning qoʻllab­quvvatlashi natijasida 
zamonaviy infratuzilmaga ega eng yangi va 
chiroyli taʼlim maskaniga aylandi. Institutga 
kiraverishda Alisher Navoiyning “olam ahli 
bilingizkim, ish emas dushmanligʻ, Yor 
oʻlung bir-biringizgakim, erur yorligʻ ish”, 
Konfutsiyning “oʻqisang, oʻrgansang, shu 

emasmi baxt, doʻsting kelsa yiroqdan bu 
ham asli baxt”  degan hikmatli soʻzlari yozib 
qoʻyilgan. Yoshlarimiz xitoy tilini yuqori darajada 
oʻrganishi uchun ushbu institutda yangi sharoitlar 
yaratildi. Xitoy tilini boshlangʻichdan eng yuqori 
darajagacha oʻrganishga barcha sharoitlar va 
resurslar mavjud Konfutsiy institutida xitoylik 10 
ga yaqin oʻqituvchi dars berib kelmoqda. 

Toshkent davlat sharqshunoslik universiteti 
ham Pekin forumida qator kelishuvlarga erishdi. 
Jumladan, Pekin til va madaniyat universiteti 
oʻrtasida talabalar almashinuvini amalga oshirish 
toʻgʻrisida bitim imzolandi. Natijada TDSHU 
xitoyshunoslik fakulteti talabalari 1­2­semestrda 
Pekinga, Pekin til va madaniyat universiteti 
talabalari TDSHUga oʻqishga boradi. Sinxron 
tarjimonlar tay yorlash boʻyicha kurslarga TDSHU 
oʻqituvchi va tadqiqotchilari yuboriladi. 

Gansu siyosatshunoslik va huquq universiteti 
oʻrtasidagi hamkorlik doirasida anglashuv memo­
randumi imzolandi. Bunda professor­oʻqituvchilar 
va talabalar almashinuvi, pedagog kadrlar malakasini 
oshirish boʻyicha hamkorlik, talabalar uchun yozgi 
va qishki maktablar, onlayn va oflayn darslar tashkil 
etish, birgalikda sohaga oid oʻquv va ilmiy adabiyotlar 
yaratish, Markaziy Osiyo va XXR oʻrtasidagi si yosiy 
va iqtisodiy masalalar boʻyicha ilmiy tadqiqotlar loyi­
halarini qilish, magistratura, bakalavr bosqichida 1+1 
va 2+2 qoʻshma dasturini amalga oshirish masalalari 
koʻzda tutilgan. 

Shensi pedagogika universiteti bilan 
akademik va ilmiy hamkorlik oʻrnatish boʻyicha 
anglashuv memorandumi doirasida esa akademik 
almashuvlar bilan birga TDSHU huzuridagi Sharq 
mamlakatlarining rivojlanishini tadqiq etish ilmiy­
tahlil markazi va Shensi pedagogika universitetining 
“Bir makon, bir yoʻl” afgʻonshunoslik markazi 
oʻrtasida ilmiy hamkorlik oʻrnatiladi va loyihalar 
amalga oshiriladi.

Forumda TDSHU va Lanjou universiteti oʻrtasida 
Konfutsiy instituti faoliyatini hamkorlikda rivojlanti­
rish toʻgʻrisida bitim imzolandi. Unda Toshkent dav­
lat sharqshunoslik universiteti huzuridagi Oʻzbek­xi­
toy Konfutsiy instituti faoliyatini yangi shart­sharoit­
lardan kelib chiqib yanada rivojlantirish, institutda 
zamonaviy texnologiyalarni joriy etish, lingafon xo­
nalar ochishga mablagʻ ajratilishi, talabalar va akade­
mik litsey oʻquvchilari uchun Xitoy universitetlarida 
taʼlim grantlari olishga imkoniyatni kengaytirish kabi 
masalalar qamrab olingan. 

Xulosa qilib aytganda, Xitoydagi universitetlar 
va tashkilotlar bilan davom etayotgan hamkorlik 
xitoy tilini mukammal biladigan, xitoyshunoslik 
sohasida keng va chuqur bilimga ega kadrlar 
tayyorlashda ijobiy natija beradi.

Oliy taʼlimdagi yangi voqelik va islohotlardan 
kelib chiqib, fan va taʼlim integratsiyasi, ilmiy 
tadqiqot ishlarini iqtisodiyot subyektlari, tashqi 
savdo, xususiy biznesning amaliy talablari bilan 
yaqinlashtirish zarurligini alohida taʼkidlash kerak. 
Universitetlar uchun bu noanʼanaviy manbalardan 
grantlar jalb qilish, moliyalashtirish uchun mutlaqo 
yangi platformadir.

bilan hamkorlik shartnomalari imzolangan. 
Shartnomaga asosan, 2020/2021­oʻquv yilida 
Nanchang universiteti bilan bizning oliy taʼlim 
dargohimiz oʻrtasida turizm yoʻnalishida 
qoʻ sh ma taʼlim dasturlari asosida kadrlar 
tayyorlash boʻ yicha muzokaralar va amaliy 
ishlar olib borildi. Urganch davlat universitetida  
“UZB­Ind­2021­88­raqamli quyosh elemen­
tlarida foydalaniladigan nanotuzilmali gid­
rofobik va supergidrofobik materiallarni 
oʻrganish” mavzusidagi ilmiy texnik grant 
boʻyicha loyiha amalga oshirildi.

Shuningdek, Sichuan universiteti olimlari va 
Talesun kompaniyasi xodimlari bilan birgalikda 
Orolboʻyi hududida quyosh elementlarining 
foydali iqtisodiy samaradorligini oshirishga oid 
ilmiy tadqiqot ishlari yoʻlga qoʻyilgan.

Talesun kompaniyasi tomonidan tayyorlangan 
quyosh elementlaridan universitetda quyosh 
panellari yigʻildi. Ularga changning taʼsirini 
laboratoriya sharoitida tadqiq qilish uchun 
maxsus uskuna yaratildi. Ushbu uskunadan 
oʻquv jarayonida foydalanish maqsadida 
Intellektual mulk agentligi tomonidan patent 
guvohnomasi ham olindi. Quyosh panellariga 
Orolboʻyi hududi iqlim omillarining taʼsirini 
oʻrganish maqsadida panellar yuzasiga oʻtirgan 
changlarning kimyo viy tarkibi oʻrganildi, 
oʻrganish natijalari boʻyicha Scopus bazasida 
indeksatsiyalangan jurnallarda maqolalar chop 
qilindi.

Oʻtgan yilning ikkinchi yarmida Urganch 
davlat universiteti Sichuan  universiteti 
bilan matematika sohasida hamkorlik 
qilish, ilmiy tadqiqot loyihalarini 
amalga oshirish va professor­
oʻqituvchilarni almashish boʻyi­
cha kelishuvga erishdi. 

2023­yil 25­noyabrdan 
1­dekabrgacha Pekin, Nan­
nin, Fanyangan, Gansu 
shaharlari nufuzli oliy 
taʼlim muassasalari va 
boshqa tashkilotlar bilan 
hamkorlikni yoʻlga qoʻ­
yish, 2023/2024­oʻquv 
yili uchun aka demik 
mobillikni amal ga oshirish 
boʻyicha ke li shuvlarga 
erishish, investitsiya va 
turizm forumlarida ishtirok 
etish uchun Xorazm viloyati 
delegatsiyasi tarkibida Xitoyda 
boʻldik. Fanyangan shahrida 
oʻtkazilgan “Xalqaro innovatsion 
tibbiyot sohasidagi hamkorlik” anjumani 
tadbirlarida ishtirok etdik. Guansida boʻlib 
oʻtgan “Xitoy — Oʻzbekiston iqtisodiy va 
turizm biznes forumi” doirasida Xorazm 
viloyatida savdo­iqtisodiy aloqalarni yanada 
rivojlantirish, ishbilarmon doira vakillari bilan 
sanoat, qurilish, turizm va ijtimoiy sohalarda 

hamkorlik qilish masalalari muhokama qilindi.
Lanchjou shahrida joylashgan Gansu qish­

loq xoʻjaligi universiteti vitse­prezidenti, 
professor Li Guang bilan rasmiy uchrashuvda 
universitetlar oʻrtasida taʼlim va ilmiy 
tadqiqot sohasida hamkorlik qilish boʻyicha 

rivojlantirish istagi bildirildi. Shu bilan birga, 
universitetlar oʻrtasida taʼlim va ilmiy tadqiqot 
yoʻnalishida memorandum imzolashga kelishib 
olindi. “Xorazm — Pekin investitsiyalar va 
turizm” forumi doirasida esa, Shandong Fanlar 
akademiyasi va Urganch davlat universiteti 
oʻrtasida hamkorlik memorandumi imzolandi. 

Shu haftada Pekin shahrida Oʻzbekiston 
Respublikasi Oliy taʼlim, fan va innovatsiyalar 

vazirligi hamda Xitoy Xalq Respublikasi 
Taʼlim vazirligi tomonidan Oʻzbekiston 

— Xitoy taʼlim forumi oʻtkazildi. Unda 
mamlakatimiz tomonidan 37 ta, Xitoy 

tomonidan 110 ta yetakchi oliy 
taʼlim muassasasi rektorlari, jami 
250 ishtirokchi qatnashdi.

Forum doirasida aniq va 
ijtimoiy fanlar, muhandislik, 
qishloq xoʻjaligi, AKT, tib­
biyot va farmatsevtikaga ba­
gʻishlangan sessiyalar boʻlib 
oʻtdi. Tadbir davomida ikki 
davlat oliy taʼlim muassasalari 
oʻrtasida 70 ta ikki tomonlama 

hujjat imzolandi, 5 ta oliy taʼlim 
muassasasi oʻrtasida qoʻshma 

taʼlim dasturlarini tashkil etish 
boʻ yicha kelishuvlarga erishildi. 

Mazkur qoʻshma taʼlim  dasturi asosida 
300 dan ortiq talaba Xitoyning ilgʻor 

universitetlarida tahsil olish imkoniyatiga ega 
boʻladi. Shu bilan birga, oʻzbekistonlik 100 dan 
ortiq talaba uchun grant dasturlari tashkil etiladi.

Forumda Oʻzbekiston va Xitoy oliy taʼlim 
muassasalari hamkorligi toʻgʻrisida Pekin 
deklaratsiyasi qabul qilindi. Ushbu deklaratsiya 
doirasida Xitoy va  Oʻzbekiston oliy taʼlim 
muassasalari oʻrtasida ins titutsional platforma 

yaratish, Xitoy — Markaziy Osiyo taʼlim 
hamkorligi modelini shakllantirish, akademik 
almashinuv dasturlarini yanada rivojlantirish, 
qoʻshma tadqiqotlar va innovatsion loyihalarni 
amalga oshirish nazarda tutilgan.

Mazkur tadbir Urganch davlat universiteti 
uchun ham istiqbolli kelishuvlarni taqdim etdi. 
Jumladan, Pekin xalqaro matematik tadqiqotlar 
markazi direktori, professor Gang Tian bilan 
kechgan uchrashuvda tomonlar oʻrtasida 
matematika sohasida hamkorlik oʻrnatish, 
birgalikda xalqaro matematika markazini 
tashkil etish, talaba va professor­oʻqituvchilar 
almashinuvini yoʻlga qoʻyish boʻyicha 
muzokaralar olib borildi. Shuningdek, Pekin 
universitetining vitse­prezidenti Fang Fang  va 
kotibi Xao Pinglar bilan universitetlar oʻrtasida 
taʼlim va ilm­fan yoʻnalishida hamkorlik 
aloqalarini oʻrnatishga kelishib olindi. Mazkur 
kelishuvda asosiy eʼtibor talabalarning xitoy 
tilini oʻrganishi uchun imkoniyat yaratish, talaba 
va professor­oʻqituvchilar mobillik dasturlarini 
amalga oshirish, oʻquv jarayoniga professor­
oʻqituvchilar va mutaxassislarni jalb qilish, 
talabalar uchun qishgi va yozgi maktablar tashkil 
etishga qaratildi.

Anjuman doirasida Gansu qishloq xoʻjaligi, 
Lanchjou Jiaotong hamda Lanchjou sanʼat va 
fan universitetlari bilan shartnoma imzolandi. 
Shartnomalar talabalar almashinuvi va akademik 
taʼlim dasturlari, UrDU talabalari uchun 
onlayn xitoy tilini oʻrgatish, oʻquv jarayoniga 
professor­oʻqituvchilarni jalb qilish, birgalikda 
qoʻshma ilmiy loyihalarni amalga oshirish, 
universitetlar professor­oʻqituvchi va yosh 
olimlarining stajirovka oʻtashi hamda malaka 
oshirishini tashkil etish singari koʻplab manfaatli 
kelishuvlarni nazarda tutadi.

Oʻzbekiston — Xitoy taʼlim forumi   
Tyans zin shahrida davom etdi. Uchrashuvlar 
yakunida Urganch davlat universiteti va  
Tyans zin xorijiy tillar universiteti oʻrtasida 
hamkorlik shartnomasi imzolandi. Unga 
koʻra, oʻzaro professor­oʻqituvchi va talabalar 
almashinuvi, ilmiy tadqiqot va taʼlim sohasida 
istiqbolli aloqalar yoʻlga qoʻyiladi.

ILmIY QUVVATLANISHgA ASOS
“Mamlakatlarimizning koʻp qirrali hamkorligi xalqaro maydondagi 
doʻstlik va oʻzaro yordamning yorqin namunasidir. oʻzbekiston 
xitoyning global birlashtiruvchi kuchga aylangan “Bir makon, bir 
yoʻl” tashabbusini amalga oshirish doirasida turli dasturlarda faol 
ishtirok etmoqda”.

ajdodlarimizning xitoy bilan  aloqalari azaldan ikki yurt ravnaqi 
uchun ahamiyatli boʻlgan. Yaqin qoʻshni boʻlmasa-da, ularni 
birlashtirib turgan rishta — Buyuk ipak yoʻli ilm-fan, madaniyat, 
iqtisodiyot mushtarak boʻlishiga zamin yaratgan. xitoy Vatanimiz 
mustaqilligini birinchilardan boʻlib tan olgan davlat boʻlib, ayni 
paytda yaqin strategik hamkorimiz hamdir. oʻzbekiston oʻtgan  
32 yil davomida xxR bilan keng koʻlamli qoʻshma loyihalarni 
amalga oshirib kelmoqda. Bu davr ichida oliy taʼlim hamda ilmiy 
hamkorlik sohasida ham koʻzga koʻrinarli yutuqlarga erishildi.

kelishuvlarga erishildi.  Muzokaralarda 
Urganch davlat universiteti bilan oʻqituvchi 
va talabalar almashinuvini yoʻlga qoʻyish, ikki 
tomonlama hamkorlikda ilmiy tadqiqot ishlarini 

yurt va xalq taqdiriga nisbatan tahdidlar kuchaygan vaziyatda aynan millat fidoyilari, 
uygʻoq qalbli ziyolilar — shoir va adiblar, sanʼat namoyandalari, madaniyat hamda 

maʼrifat sohasi xodimlari jasorat bilan maydonga chiqqan.

Isteʼdod

Y
Maʼnaviy taraqqiyot

Yosh isteʼdodlarni har tomonlama qoʻl­
lab­quvvatlashni maqsad qilgan Zomin semi­
nari muntazam chin isteʼdod sohiblarini kashf 
etmoq da. Mazkur seminar ishtirokchilarini tan­
lash va ijodini adolatli baholash boʻyicha ishlay­
digan hayʼat aʼzolarining biri sifatida aytishim 
mumkinki, Zomin seminariga borish uchun ijo­
dini taqdim etgan yoshlar ichida yangi isteʼdod­
lar yildan­yilga koʻpayib bormoqda va bu davlat 
tomonidan koʻrsatilayotgan gʻamxoʻrlikning 
yaq qol samarasidir. 

Davlatimiz rahbari taʼbiri bilan ayt ganda, 
yurt va xalq taqdiriga nisbatan tahdidlar kuchay­
gan vaziyatda aynan millat fidoyilari, uygʻoq 
qalbli ziyolilar — shoir va adiblar, sanʼat namo­
yandalari, madaniyat hamda maʼrifat sohasi xo­
dimlari jasorat bilan maydonga chiqqan. Mam­
lakatimiz oʻz taraqqiyotining yangi, yuksak 
bosqichiga kirayotgan hozirgi paytda bizga jadid 
bobolarimiz kabi Gʻarb ilm­fan yutuqlari bilan 
birga, milliy qadriyatlar ruhida tarbiya topgan 
yetuk kadrlar suv bilan havodek zarur. 

oʻrtasiga haykali oʻrnatildi. Ushbu haykalning 
ochilishida soʻzga chiqqan Oʻzbekiston xalq 
shoiri Usmon Azimning otashin nutqi va sheʼr­
larini tinglab turib, Usmon Nosir abadiy bar­
hayotligiga va yurtimiz oltin beshiklarida yana 
qanchadan­qancha Usmon Nosirlar tugʻilajagiga 
ishonch hosil qildik.

Maʼnaviyatimiz ildizlari tafakkur daryosi­
ning ming bir irmoqlaridan suv ichsa, ulardan 
biri muzeylarimizdir. Tarix haqiqatlaridan soʻz­
lovchi oʻlmas meros boʻlgan muzeylarimiz qadr­ 
qimmati uzoq yillar yoddan chiqdi. Bu bebaho 
xazinalar tinimsiz sotildi, oʻgʻirlandi, talandi, 
barbod etildi. Xayriyat, muzeylar faoliyatini 
takomillashtirish boʻyicha ham savobli ishlar 
boshlandi. 

Xususan, shu maqsadda yetti yillik dastur 
qabul qilinadi. Unga asosan, Temuriylar  tarixi 

hamda Tabiat muzeylarining ekspozitsiyasi yan­
gilanadi. Alisher Navoiy nomidagi Adabiyot 
muzeyi kapital taʼmirlanadi. Bundan tashqari, 
muzeylarimizda, xususan, Oʻzbekistondagi Is­
lom sivilizatsiyasi markazida Birinchi va Ik­
kinchi Renessans, davlatchilik tarixi va buyuk 
allomalar faoliyati boʻyicha yangi ekspozitsi­
yalar tashkil etiladi. Fransiya bilan hamkorlik­
da Milliy restavratsiya markazi faoliyati yoʻlga 
qoʻyiladi. Muqaddas kitob — Usmon Qurʼoni 
sahifalari konservatsiya qilinadi. 

Yurtimizning koʻhna tarixiga bagʻishlangan 
18 ta arxeologiya yodgorligi ochiq osmon ostida­
gi muzeyga aylanadi. Sohibqiron Amir Temur 
bogʻlari qayta tiklanadi, “Buyuk ipak yoʻli” muzeyi 
barpo etilib, Bibixonim majmuasida restavratsiya 
ishlari boshlanadi.

Bundan 30 yillar oldin Sohibqiron Amir 
Temur bogʻlarini qayta tiklashga kirishilgan edi. 
Afsuski, oʻsha paytda koʻchatlar agrotexnika 
ilmiga asoslanmasdan ekilgani, suv yetib bori­
shi hamda daraxtlar tagidagi namlikni saqlash 
va tomchilatib sugʻorishdek zamonaviy tejam­
kor tajribalar qoʻllanmagani uchun qurib qoldi. 
Bugun qir yonbagʻirlarida ham bogʻlar barpo 
etishdek qulay va samarali tajribaga egamiz. Bu 
orzularimizdagi bogʻlar haqiqatga aylanishiga 
kafolat boʻla oladi. 

Bolalikda yozgi taʼtil chogʻlarida otam biz 
uch opa­singilni Samarqandga ziyoratga olib ke­
lar edi. Men yil davomida Samarqand tavofiga 
borish xayoli bilan yashardim. Samarqandning 
Registoni, Koʻksaroyi, Tillakorisining atrofida 
negadir har yili har xil qurilish ishlari olib bo­
rilar, bu qurilish ishlari chalaligicha yildan­yil­
ga koʻchar edi. Men Bibixonim majmuasini 
qayta­qayta aylanar edim. Sohibqiron Amir 
Temurning suyukli yori, sirdoshi va maslahat­
goʻyi, taxt vorislarining tarbiyachisi Bibixonim 
ziyoratgohi yil sayin fayzini yoʻqotib, choʻkib 
borardi. Nazarimda, majmua ichidan qandaydir 
kuyik hid kelgandek boʻlar, ziyo ratgohning bir 
chetida men uchun juda aziz boʻlgan muhtarama 
zot yigʻlab turgandek tuyu laverardi. 

Ha, bu balki umri davomida ne­ne tuhmat 
gulxanlarida kuygan, toju taxt uchun kechgan 
toʻqnashuvlar otashida yonib ado boʻlgan do­
nishmand malikaning oʻt ichra oʻtgan taqdiri 
nafasidir. Endi bu ulugʻ ziyoratgohning ohlari 
Yaratganga yetib bordi. U yanada kengay­
di, restavratsiya qilinib, bizga faxru gʻurur 
baxsh etmoqda. Butun yer yuzidan keladigan  
sayyohlarga bitmas­tuganmas afsonalar soʻz­
layapti. 

Respublika Maʼnaviyat va maʼrifat kengashi­
ning kengaytirilgan yigʻilishida oʻzbek tilini 

oʻqitish samaradorligiga ham alohida eʼtibor qa­
ratildi. Milliy sertifikatga ega boʻlgan oʻzbek tili 
va adabiyoti fani oʻqituvchilariga kelgusi oʻquv 
yilidan boshlab 50 foiz ustama toʻlanishi qayd 
etildi.

Yashirib nima qilamiz? Oʻzbek tili va ada­
biyoti fani oʻqituvchilarining obroʻsi ancha 
pastga tushib qolgan edi. Goʻyo bu fan chuqur 
oʻrgatilmasa ham boʻlaveradigandek. Yoʻq, endi 
bunday boʻlmaydi. Hammamiz uchun sevim­
li oʻzbek tili va adabiyotidan saboq beruvchi 
oʻqituvchilarning ham yelkasiga oftob tegadigan 
boʻldi. Bu zabardast yelkalarda millat maʼnavi­
yatini yuksaltirishdek sharafli yuk bor. Bu yuk 
juda ogʻir va qimmatbaho. Ularning fani axloq, 
odob haqidagi fandir. Bu fan inson ongida eng 
muqaddas tuygʻu — Vatanga muhabbatni kamol 
toptiradi. Tilimizni sevdiradi, eʼtiqodlarni toza­
laydi, qarashlarni soflaydi. 

Barcha fanlarga muhabbat, eng avvalo, ada­
biyotdan boshlanadi. Deydilarki, Qurʼon nozil 
boʻlgan davrda arablarda adabiyot va sheʼriyat 
eng yuqori choʻqqiga chiqqan. Odamlar shun­
chalik mahorat hosil qildilarki, oʻylamay toʻgʻri­
dan­toʻgʻri sheʼr toʻqir edi.

Bugun bu borada bizda ahvol qanday? Tan 
olish kerakki, bir sinfda 30 ga yaqin oʻquvchi 
boʻlsa, ularning yarmi sheʼr yozish tugul, sheʼr 
yodlashni yoqtirmasligiga guvoh boʻldik. Ada­
biyot inson qalbiga moʻjizaviy taʼsir koʻrsatadi. 
Millat bolalarini bu moʻjizadan oʻzbek tili va 
ada biyot oʻqituvchisi bahramand etadi.

Muqaddas kitoblarda yozilgan: haqiqat yoʻli­
da ilmning uch sababini bilmoq kerak. Bular aql, 
sogʻlom hissiyot va toʻgʻri xabar. Zero, maʼnavi­
yatimiz targʻiboti ham qalblarga toʻgʻri xabar 
bermoqdir.

Yaqin oʻtmishda Yozuvchilar uyushmasi bir qoʻnimgoh 

topolmasdan adashgan karvon misoli hali u yerda, hali bu 

yerda yurgani dilimizni vayron qilib, qalbimizni oʻksitgani 

hech yodimizdan chiqmaydi. adabiyotga va ijod ahliga cheksiz 

mehr koʻrsatilib, adiblar xiyobonida uyushmaning muhtasham 

binosi qad rostlagani ham qalbimiz toʻrida. 

QAlBlARGA TO‘G‘RI xABAR BeRmOQ...

Zulfiya MoʻMinoVa, 
Oʻzbekistonda xizmat koʻrsatgan 
madaniyat xodimi, shoira

Andijonda oddiy dehqon oilasida oʻsib­ul­
gʻaygan Joʻra Asranni hech bir tabiat hodisasi 
befarq qoldirmas, har bir giyohning ifori uning 
tasavvurida betakror ranglar jilosiga aylanardi. 
Yosh Joʻravoy koʻp rassomlarning ijodini oʻrgandi, 
ranglar olamiga bosh lagan har bir asar oʻzining 
taqdiri, mohiyati, koʻrinishi bilan uni maftun etdi, 
qoʻliga moʻyqalam olishga undadi. Tabiatdan 
hayratlanish, uni tinglash va daftar sahifalariga 
koʻchirish rassomning doimiy mashgʻulotiga 
aylandi. 

Maktabni bitirgach, chizgan suratlarini 
qoʻltiqlab Toshkentga keldi. Kamoliddin Behzod 
nomidagi milliy rassomlik va dizayn institutiga 
hujjat topshirganida uning asarlari ijodiy tanlovda 
yuksak baholandi. Talabalik yillarida mashhur 
musavvirlar ijodini oʻqib­oʻrgandi, ustozlardan 
saboq oldi. Oʻqishni tamomlab, koʻp yillar 
poytaxtda ijod qildi. Nizomiy nomidagi pedagogika 
universitetida oʻz sohasi boʻyicha yoshlarga saboq 
berdi. 

Joʻra Asran uchun anʼanaviy rassomlik 
hammasidan ustun va suyimli. Asarning 
kompozitsion yechimi, portretlardagi psixologik 
holat, issiq va sovuq ranglarni oʻz joyida ishlatish, 
asar ruhiga singdirish chidam bilan ishlashni, 
erinmaslikni, har bir detalni, har bir shtrixni 
koʻzdan qochirmaslikni talab etadi. Rassom 
boʻlishni niyat qilgan kishi bu mahoratlarni, albatta, 
egallashi kerak. Joʻra Asran uygʻonish davri 
rassomlari, Italiya, Gollandiya, Rossiya, ayniqsa, 
atoqli oʻzbek musavvirlari — Chingiz Ahmarov, 

qildi. Nihoyat, uzoq izlanishlardan keyin asar 
tayyor boʻldi. Rasmning oʻng tomonida muborak 
Makkai mukarrama va Madinai munavvaraning 
tasviri, boshqa qismida esa allomaning umr 
sarhadlari aks etgan.

Joʻra Asran Germaniyaning Myunxen shahrida 
boʻlib oʻtgan xalqaro koʻrgazmada oʻz asarlari bilan 
qatnashganida muxlislardan biri rassom ning “Ona” 
deb nomlangan portret asarini sotib olmoqchi 
boʻladi. Asar ekspertlar tomonidan yuz ming 
dollarga baholanadi. Lekin Joʻra Asran uni sotishga 
rozi boʻlmaydi. Shu munosabat bilan ommaviy 
axborot vositalariga bergan intervyusida u oʻzbek 
millatida Ona, Vatan tuygʻusi har narsadan ustun 
turishini, bu asarini sotsa, oʻzini onasiga, Vataniga 
xiyonat qiladiganday his etishini aytadi. Oʻshanda 

Joʻra Asran dunyoning eng vatanparvar rassomi 
sifatida jahon matbuoti sahifalarida qayd etilgan 
edi. Uning “Ona” asari hali ham koʻrgazmalarda 
namoyish qilinyapti.

Joʻra Asran koʻp yillar mobaynida poytaxt­
da ijod qildi. Ustaxonasi boʻlmagani bois,  avval 
bir oʻrtogʻining Bodomzordagi xonadonida, 
keyinchalik Qoʻyliq mavzesini kesib oʻtadigan 
Chirchiq daryosi atrofida qurilgan dala hovlilardan 
birida, tanishining uyida yashadi, oʻzi rejalashtirib 
qoʻygan asarlar ustida ishladi. 

— Prezidentimiz bir guruh ziyolilar bilan 
uchrashuvda ijod ahliga, eng avvalo, yaxshi sharoit 
yaratish, ularni moddiy va maʼnaviy qoʻllab­
quvvatlash davlatimizning diqqat markazida 
ekanini alohida taʼkidlab oʻtgan edi, — deydi 

rassom. — Davlatimiz rahbarining koʻngilni 
koʻtaradigan ana shu soʻzlari menga yanada ilhom 
bagʻishladi. 

Yangi Oʻzbekistonda olib borilayotgan 
islohotlar, hayotimizda, jamiyatimizda boʻlayotgan 
oʻzgarishlar, yangiliklar, bunyodkorliklar meni 
yanada baland ruh bilan ijod qilishga undaydi. 
Bu tarixiy oʻzgarishlarni qalamga olsam, dunyo­
ga koʻrsatsam, zamon bilan hamnafas boʻlsam, 
deyman. Hozir yangi asarlar ustida ishlayapman. 
Keyingi paytlarda davlatimiz tomonidan barcha 
ijodkorlar, xususan, rassomlar ijodiga alohida 
eʼtibor, xorij mamlakatlarida koʻrgazmalarini 
tashkil etishda moddiy koʻmak berilyapti. Bu 
menga kuch­quvvat baxsh etadi, yanada gʻayrat­
shijoat bilan ishlashga undaydi. 

Qishloq joylarda yashayotgan yoshlarni ijodga 
jalb etish, ularni qoʻllab­quvvatlash, iqtidorlarini 
yuzaga chiqarishga koʻmaklashish “Besh muhim 
tashabbus”ning birinchisi hisoblanadi. Joʻra Asran bu 
tashabbusni amalda qoʻllab­quvvatladi, ona yurti — 
Andijonga otlandi. Xonobod shahriga kelib, bir­ikki 
joyda oʻz asarlari koʻrgazmasini oʻtkazdi. Shu bilan 
birga, bu yerda rasm chizish bilan shugʻullanayotgan 
iqtidorli yoshlarning gʻayrat­shijoatini koʻrib, 
ularga ustozlik qilishni koʻngliga tugdi. Bu, albatta, 
mahalliy rahbarlarni quvontirdi, unga soʻlim kentning 
oʻzlashtirilmagan adirliklaridan yer ajratildi. 

Shunday qilib, Joʻra Asran Xonobod shahrida 
yosh rassomlar toʻgaragini tashkil etdi, bu yerda 
yigirmadan ziyod oʻsmir yigit­qiz moʻyqalam bilan 
ishlash sirlarini oʻrganmoqda. Ularning soni tobora 
oshib boryapti. Rassomning oʻzi ham Xonobodda 
oʻnga yaqin yangi asar yaratdi. Uning “Bobochinor”, 
“Hayot charxi”, “Dugonalar” kabi asarlarida tabiat 
bilan uygʻunlik, bugungi kun ruhi ufurib turadi.

Musavvir koʻp marotaba xalqaro darajada shaxsiy 
koʻrgazmalar tashkil etdi. Bu ishda unga homiylar 
koʻmak berdi. Oʻsha koʻrgazmalarda Joʻra Asranning 
ijodi haqida muxlislar, mutaxassislar tomonidan 
aytilgan, yozib qoldirilgan eʼtiroflar oz emas. 

Maʼnaviyat, maʼrifat xalqimizning azaliy 
qadriyatlari hisoblanadi. Hozir qaysi xonadon yoki 
tashkilotga bormang, devorida,  albatta, birorta 
musavvirning asari bor. Demak, xalqimiz yaxshi 
sanʼat asarlarini  qadrlaydi,  ulardan estetik zavq 
oladi. Bundan rassom manfaatdor, ham moddiy 
ragʻbat oladi, ham yangi mavzularga qoʻl uradi. 

Musavvirning “Qoʻshqanot” nomli asari juda 
koʻp xorij mamlakatlarida koʻrgazmaga qoʻyilgan. 
Unda egizak nevaralarini ikki qoʻliga koʻtarib olgan, 
farzandlari baxtini koʻrib, nevaralari davrasida 
shodumon yurgan ayol aks etgan. Shu bilan 
birga, ayolning chehrasida gʻam­tashvish soyasi, 
oʻy­xayollar qarama­qarshiligi ham namoyon. 
Chunki hayotning, yashashning oʻzi baxt, ammo 
tirikchilikning oʻziga yarasha tashvishlari ham bor. 
Joʻra Asran chizayotgan asardagi har bir jarayon 
uning moʻyqalamidan jilo topib boradi, tasvirlar 
mukammallashadi, ranglar quyuqlashadi. Bu ijod 
olamining davomiyligidir

Milliy maʼnaviyatimiz rivojini tasviriy sanʼat 
namunalarisiz tasavvur etib boʻlmaydi. Oʻzbek 
rassomlarining keyingi yillarda samarali ijod qilib, 
yangi yutuqlarni qoʻlga kiritayotgani, bu sohaga 
koʻplab yosh isteʼdod egalari kirib kelayotgani 
uning ravnaqi va istiqbolidan dalolat beradi. Chet 
ellarda tashkil etiladigan koʻrgazmalardan koʻzda 
tutilgan maqsad esa oʻzbek millatini, buyuk 
ajdodlarimiz kimlar ekanini, har sohada ilgʻor 
bugungi kun fidoyilarini dunyoga tanitishdan 
iborat. Rassom oʻz asarlarida mustaqillik bergan 
imkoniyatlarni namoyon qilishi, mamlakatimizda 
amalga oshirilayotgan bunyodkorliklar va 
obodonchiliklarni koʻrsata olishi kerak. Ana shu 
masʼuliyat musavvirni yangi gʻoyalar sari undaydi.

Joʻra Asran bugungi kunda yosh rassomlarga 
ustozlik qilish bilan birga, asarlar yaratish yoʻlida 
tinmay izlanyapti. Ularning har birida yurt nafasi, 
mustaqillik tafti mujassam.

U hozir oʻz asarlari bilan nafaqat yurtimizda, 
balki jahon muzeylarida ham koʻrgazmalarini 
tashkil etishga tayyorgarlik koʻrmoqda. 

nurulloh oSTonoV,
jurnalist

Yaqin oʻtmishda adabiyotimizda ulkan iz 
qoldirgan aziz ustozlarimizning yubileylari ham 
maktab, kollej va mahalla miqyosida oʻtkazil­
gani guvohi boʻldik. Bugun ularning yirik jild­
li asarlari Yozuvchilar uyushmasi homiyligida 
chop etilayotgani, radio va televideniyeda max­
sus eshittirish va koʻrsatuvlar tayyorlanayotgani 
shoiru adiblarga ilhom, iftixor baxsh etmoqda. 
Adabiyotimizning yirik namoyandalari yubiley­
lari yurtimizning katta­katta sanʼat saroylarida 
keng nishonlanmoqda. Ulugʻ ustoz Abdulla Ori­
pov hayoti va ijodiga bagʻishlangan badiiy film 
boshqa tillarga ham tarjima qilindi. Turkiyada 
oʻtgan kinofestivalning oliy sovrinini qoʻlga 
kiritdi. 

Oʻtgan yili ulugʻ shoir, tarjimon, dramaturg 
Usmon Nosir tavalludining 110 yillik shodiyo­
nalari keng nishonlandi. Asarlari chop etildi. 
Poytaxtda boshlangan tantanalar shoir 
tavallud topgan Namangan shahrida 
davom etdi. Usmon Nosir hayoti 
va ijodiga bagʻishlangan dra­
matik asar yurtimiz teatrlari 
sahnalarida namoyish qilin­
di. Shoir tavallud topgan 
Chuqurkoʻcha mahallasida 
uy­muzeyi ochildi.

Namangandagi koʻcha­
lardan biriga shoir nomi 
berildi. Shaharda Usmon 
 Nosir bogʻi barpo etilib, bogʻ 

SOTILMAGAN SURATyuz ming dollarga
yoxud vatanparvar rassom e’tiqodi

Roʻzi Choriyev, Rahim Ahmedov, Bahodir Jalolov, 
Javlon Umarbekov va boshqa usta sanʼatkorlarning 
ijodi bilan yaqindan tanishdi, ulardan ilhom oldi. 

Bugun oʻz asarlari bilan dunyoga tanilgan 
isteʼdodli rassomlarimiz koʻp. Oʻzbekiston Badiiy 
akademiyasi aʼzosi Joʻra Asran ulardan biri. Uning 
betakror rangtasvir asarlari Avstriya, Vengriya, 
Ruminiya, Germaniya, Hindis ton, AQSH, Fransiya, 
Italiya, Rossiya singari koʻplab mamlakatlarda 
oʻtkazilgan xalqaro koʻrgazmalarda namoyish 
etilgan. Toshkent davlat yuridik universiteti 
zalining devoriga 1996­yilda chizilgan Sohibqiron 
Amir Temurning mahobatli surati ham musavvir 
qalamiga mansub.

Rassom vatanimizning boy madaniyati, 
tarixini muntazam oʻqib­oʻrgangani bois, koʻpgina 
asarlarida milliy urf­odatlarimizni qalamga oladi. 
Uning peyzaj, natyurmort, etyud hamda tarixiy 
avangard, abstraksiya, xolstga ishlangan grafika va 
mozaika uslublari, reallik va fantaziya, intuitsiya 
va yechim aniqligi, fazoviy uygʻunliklar namoyon 
boʻlgan asarlari koʻpgina chet davlatlarning 
xususiy kolleksiyalaridan joy olgan.

1998­yilda Samarqandda Imom Buxoriy 
tavalludining 1225 yilligi, Fargʻonada Ahmad 
Fargʻoniyning 1200 yilligi keng nishonlandi. 
Shu munosabat bilan bu ulugʻ allomalar siymosi 
aks ettirilgan asarlarga tanlov eʼlon qilinib, 
taniqli musavvir Joʻra Asranning asarlari Badiiy 
akademiya tomonidan xalqaro mukofotga loyiq 
koʻrildi. 

Mana, buyuk muhaddis Imom Buxoriyning 
nuroniy chehrasi. Musavvir bundan oʻn ikki asr 
ilgari yashab oʻtgan ulugʻ allomaning kiyofasini 
yaratish uchun Imom Buxoriy yashagan Chelak 
tumanidagi Xartang qishlogʻiga borib, hazrat 
qabrini ziyorat qildi, oʻsha yerda bir muddat 
yashadi. Allomaning ruhiyatini, hayoti va ijodini 
oʻrgandi, hadislarini sinchiklab oʻqidi. Bu borada 
diniy ulamolar, tarixchi olimlar bilan koʻp muloqot 

РRassomning oʻz dunyosi 
boʻladi. U koʻpincha oʻz 
tasavvurlari va fantaziyalari 
bilan yashaydi, boshlab qoʻygan 
asarini tugatmagunicha 
yotib-turishiyu, yeb-ichishida 
halovat boʻlmaydi. Baʼzan 
ovqatlanishni ham unutib 
qoʻyadi. 


